
ᒥᒋᓲᐲᓯᒽ 31, 2015

ᑳ ᒋᔥᑖᔨᐦᑖᑯᓯᑦ ᓕᐅᓇ ᐊᒡᓗᒃᑲᕐᒃ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ ᑳᓈᑖᐦ 

ᑳ ᒋᔥᑖᔨᐦᑖᑯᓯᑦ ᑌᐃᕕᑦ ᐅᕐᑌᓪ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ, ᐊᔅᒌ
ᑭᔮᐦ ᐋ ᒫᔑᐦᑖᑭᓂᐎᒡ ᐃᔨᐦᒡ ᐋ ᐃᔅᐱᔨᒡ ᒌᔑᒄ

ᑣᒃᑎᕐ ᒫᕠᔫ ᑰᓐ ᑲᒻ 
ᒋᔖᐅᒋᒫᐦᑳᓐ
ᐐᓂᐹᑰᒡ ᓅᐦᒋᒦᐤ ᐄᓅᒡ ᐁ ᓈᑎᒫᑐᒡ (ᐄᔨᔨᐤ/ᐄᓅ ᐊᔅᒌ)

ᑎᐹᔨᐦᒋᒑᓯᐅᒡ ᐊᒡᓗᒃᑲᕐᒃ ᑭᔮᐦ ᐅᕐᑌᓪ:

ᒋᔖᐅᒋᒫᐦᑳᓐ ᒫᕠᔫ ᑰᓐ ᑲᒻ:

ᓈᔥᑖᑆᐦ ᓂᓯᒋᔮᓯᓐ ᒑ ᐃᑎᔑᐦᐊᒫᑎᑯᒡ ᐆ ᑎᐹᒋᒨᓯᓂᐦᐄᑭᓐ ᑳ ᐊᑎ ᐃᔅᐱᔨᒡ ᐅᑖᐦ 
ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐆ ᐹᔨᒄ 
ᐱᐳᓐᐦ ᐃᔅᒄ ᒥᒋᓲᐲᓯᒽ 31, 2015᙮

ᐋᐅᒄ ᓃᔨ,

ᒞᓐ ᐱᑳᕐ

ᐅᒋᒫᐤ



2 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐅᒋᒫᐤ ᐅᑎᔨᒧᐎᓐ
ᒥᔥᑏᐦ ᓂᓯᒋᔮᐦᐄᑯᓐ ᒑ ᒌ ᐱᒋᔅᑎᓂᒫᓐ ᐆ ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

(JBACE) ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2014-2015᙮ 

ᐋᐅᒄ ᐆ ᓃᔣᐤ ᒫᓯᓈᐦᐄᑭᓂᐎᒡ ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ ᑳ ᐃᔑ ᒋᐦᒋᐱᔨᐦᑖᒡ ᑳ ᑭᒑᔅᒋᒫᒑᒡ ᑳ ᐃᔑ 
ᐅᐙᔮᐱᐦᑎᐦᒡ 2013-2018 ᐅᒄ ᐊᓐ ᐋ ᐐᐦ ᐱᑯᐦᑖᑭᓂᐎᒡ ᐊᓂᔮ ᐋ ᐊᑎ ᐃᐦᑎᒡ JBACE ᐊᑎᑑ ᒑ ᓂᐦᐄᐱᔨᔨᒡ᙮

ᒥᔻᔨᐦᑖᑯᓐ ᐋ ᐙᐱᐦᑖᑭᓂᐎᒡ ᑖᑆᐦ ᓈᐦᐄᔨᐤ ᐋ ᓅᑯᐦᒡ ᐊᓐ ᑳ ᐃᔑ ᐋᐱᑎᔒᔥᑎᒫᐦᒡ᙮ ᐋᐅᒄ ᑳ ᑯᒋᐦᑖᔮᐦᒡ ᒑ 
ᐅᐙᔮᐱᐦᑎᒫᐦᒡ ᒑ ᐐᐦ ᐃᔑ ᐱᑯᐦᑖᔮᐦᒡ ᓂᐦᑖᐱᑎᓰᐎᓂᓈᐦᒡ, ᐋᐅᒄ ᑭᔮᐦ ᑳ ᐐᒋᐦᐄᐙᔮᐦᒡ ᑳ ᓂᔥᑐᐎᓈᑭᓂᐎᒡ 
ᒥᓯᐙ ᐊᐙᓂᒌ ᐅᐦᒋ ᐊᔅᒌᔨᐤ (BAPE) ᑳ ᐃᔑ ᐱᒥᐱᔨᐦᑖᒡ ᐋ ᓂᔥᑐᔨᔥᑖᑭᓂᐎᔨᒡ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᒑ 
ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮ ᒨᔥ ᒌ ᐐᒑᐱᑎᓰᒥᑑᒡ JBACE ᑭᔮᐦ BAPEᐊᓐ 
ᒥᓯᐙ ᑳ ᐊᑎ ᐱᒥᐱᔨᐦᑖᑭᓂᐎᒡ ᒑᒀᓐ ᐋᒄ ᒫᒃ ᒨᔥ ᒑ ᒋᔅᒋᓂᐙᐱᐦᑖᑭᓂᐎᔨᒡᐦ ᐄᔨᔨᐅᒡ/ᐄᓅᒡ ᐅᑭᔅᒋᐦᐅᐎᓂᐙᐤᐦ 
ᐊᓂᑖᐦ ᐋ ᐐᒋᒡ ᐊᔅᒌᐦᒡ ᐋ ᐊᑯᓂᐦᐄᒑᐱᔨᔨᒡ ᐱᔅᑭᑎᓯᓂᐦᐄᑭᓐ 22 ᐅᐦᒋ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ 
ᓂᔅᑯᒧᐎᓐ (JBNQA)᙮ ᑮᑆ ᑳ ᐋᔨᒥᐦᒡ ᒫᓐᐦ, ᒥᒄ ᒫᒃ ᓄᐎᒡ ᒌ ᒋᔥᑎᒫᐎᓐ ᐊᓐ ᐋ ᐐᒑᐱᑎᓰᑐᔮᐦᒡ ᐋᒄ ᒫᒃ ᒑ ᒌ 
ᓂᐦᐄᐱᔨᒡ ᐊᓐ ᐋ ᓂᔥᑐᐎᓈᑭᓂᐎᒡ ᐄᔨᔨᐅᒡ/ᐄᓅᒡ ᐊᓂᑖᐦ ᐃᐦᑖᐎᓐᐦ ᐋ ᐊᑎ ᐃᐦᑎᑯᐦᒡᐦ ᐊᔅᒌᐦᒡ᙮

ᓈᔥᑖᑆᐦ ᓂᒥᐦᒋᐦᐄᑯᓐ ᑳ ᐃᔥᐱᔥ ᓲᐦᒑᔨᐦᑖᑯᐦᒡ ᑳ ᐙᐐᒋᐦᐄᐙᒡ JBACE ᐋᐱᑎᓰᓯᐅᒡ, ᑳ ᐊᔥᑎᐱᒡ ᑭᔮᐦ ᑳ 
ᒋᔥᑎᐱᔥᑎᐦᒡ, ᐱᑯᓂᒑ ᐊᓐ ᑳ ᒌᐦᑳᔮᔨᐦᑖᑯᐦᒡ ᑳ ᐋᔨᒧᑖᒡ ᐋ ᐐᐦ ᐅᔑᐦᑖᑭᓂᐎᒡ ᐋ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ᙮ 

ᐋ ᓂᑎᐙᔨᐦᑖᑭᓂᐎᒡ ᒋᔅᒑᔨᐦᑎᒧᐎᓐ, ᐋ ᔖᐳᓈᑯᐦᒡ ᐋᐱᑎᓰᐎᓐ ᑭᔮᐦ ᒥᓯᐙ ᐊᐙᓐ ᐋ ᐋᐱᐦᐊᒧᐙᑭᓂᐎᒡ ᒑ 
ᒌ ᐙᐐᒋᐦᐄᐙᑦ, ᐋᔪᐎᒄ ᑳ ᒋᔅᒋᓄᐦᐅᑎᐦᐄᑯᒡ JBACE ᐅᑖᐱᑎᓰᐎᓂᐙᐦᒡ ᒫᒀᒡ 2014-2015 ᑳ ᐃᔅᐱᔨᔨᒡ᙮

ᐋᐅᒄ ᑳ ᐃᔑᓈᑯᐦᒡ JBACE ᒑ ᐱᒋᔅᑎᓂᐦᒡ ᐅᑎᐹᒋᒨᓯᓂᐦᐄᑭᓂᐙᐤ ᐅᐦᒋ ᑖᓐ ᒑ ᐃᐦᑑᑖᑭᓂᐎᒡ ᐋ 
ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᐋᒄ ᒫᒃ ᒑ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᒑ 
ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᒡ᙮ ᐆ ᑎᐹᒋᒨᓯᓂᐦᐄᑭᓐ, ᐋᐅᒄ ᒥᐦᒑᑐ ᐱᐳᓐᐦ ᑳ ᐱᒦᐦᑭᑭᓂᐎᒡ ᑭᔮᐦ ᐋᐅᒄ 
ᑳ ᐐᒋᐦᐄᐙᒡ ᑎᐹᓐ ᑳ ᒫᒨᐱᔥᑎᐦᒡ, ᑎᐦᑐ ᐊᔨᒦᔥᑎᒫᒑᓯᐅᒡ ᐅᐦᒋ ᐊᓂᑖᐦ ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ 
ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ ᑭᔮᐦ ᐄᔨᔨᐤ/ᐄᓅ ᑎᐹᔨᐦᒋᒑᐎᓐ᙮ 
ᐊᓂᔮ ᐋ ᐃᔑ ᓂᑎᐙᔨᐦᑎᐦᒡ JBACE, ᐋᔪᐎᒄ ᐊᑎᑑ ᒑ ᔖᐳᓈᑯᓂᔨᒡ ᑭᔮᐦ ᒑ ᓂᐦᐄᐱᔨᔨᒡ ᐊᓂᐦᐄ ᒥᐦᒑᑐᔨᒡ ᐋ 
ᐃᔑ ᐱᒥᐱᔨᐦᑖᑭᓂᐎᒡᐦ ᐋᐱᑎᓰᐎᓐᐦ ᐊᓂᑖᐦ ᐊᔅᒌᐦᒡ᙮

ᐊᓂᒌ ᒫᒃ ᑎᐹᓐ ᑳ ᒫᒨᐱᒡ ᐊᓂᑖᐦ JBACE, ᐋᔪᐎᒄ ᑳ ᒥᒋᓈᐱᐦᑎᐦᒡ ᒥᓯᐙ ᐊᐙᔨᐤᐦ ᒑ ᒌ ᐙᐐᒋᐦᐄᐙᔨᒡᐦ ᐊᓐ 
ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᐊᓐ ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᐦᑖᑭᓂᐎᒡ 
ᐋᐱᑎᓰᐎᓐ, ᐋᒄ ᒫᒃ ᒑ ᒑᔥᑎᓈᑖᔮᔨᐦᑖᑯᐦᒡ ᐋ ᒋᔅᒋᓂᐙᐱᐦᑖᑭᓂᐎᒡᐦ ᑭᔮᐦ ᒑ ᒋᔥᑖᔨᐦᑖᑭᓂᐎᒡᐦ ᑭᔅᒋᐦᐅᐎᓐᐦ ᐋ 
ᐐᔥᑖᒡᐦ ᐊᓂᑦᐦ JBNQA ᓂᔅᑯᒧᐎᓂᐦᒡ᙮ ᐋᐅᒄ ᒫᒃ ᑳ ᓯᒋᔮᔮᔨᐦᑖᑯᐦᒡ ᐊᓂᒌ ᑎᐹᓐ ᑳ ᒫᒨᐱᒡ ᐋ ᒌ ᐅᔑᐦᑖᒡ 
ᐊᓂᔮ ᒑ ᐃᔑ ᓂᑎᐙᔨᐦᑖᑭᓂᐎᔨᒡ ᒑ ᒌ ᐅᐦᒋ ᓂᐦᐄᐱᔨᐦᑖᑭᓂᐎᒡ ᐊᓐ ᐐᔓᐙᐎᓐ ᐋ ᓈᑭᑎᐙᔨᐦᑖᑭᓂᐎᒡ 
ᐊᔅᒌ ᑭᔮᐦ ᐱᒫᑎᓰᐎᓐ᙮

ᐊᓐ ᑳ ᒥᔪᐱᔨᒡ ᑳ ᐃᔑ ᓂᒋᔥᑭᑭᓂᐎᒡ ᐋ ᒥᓯᓈᑖᒡ ᐅᑦᐦ ᑎᐹᒋᒨᓯᓂᐦᐄᑭᓂᐦᒡ, ᐋᐅᒄ ᐱᑯᓂᒑ ᐱᔥᒡ ᐋ ᓅᑯᓂᔨᒡ 
ᐋ ᐃᔑ ᒥᔥᑖᐱᑎᔒᔥᑎᐦᒡ JBACE ᐋᐱᑎᓰᓯᐅᒡ ᑭᔮᐦ ᑳ ᐊᔥᑎᐱᒡ ᑭᔮᐦ ᓂᐐᒑᐱᑎᓰᒫᑭᓂᓈᓂᒡ ᐊᓐ ᒑ ᒌ 
ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮

ᐋᐅᒄ ᐋ ᐃᑖᔨᐦᑎᒫᓐ ᐊᓂᐦᐄ ᐋ ᒌᐦᑳᔮᔨᐦᑖᑯᐦᒡ ᒑᒀᓂᐦᐄ ᐋ ᒌ ᐃᔅᐱᔨᒡᐦ, ᐋᐅᒄ ᐱᑯᓂᒑ ᐋ ᓅᑯᐦᒡ ᐋ 
ᓂᑎᐙᔨᐦᑖᑯᐦᒡ ᒑ ᐐᒑᐱᑎᓰᒥᑐᓈᓂᐎᒡ ᒑ ᒌ ᐱᒥᐱᔨᐦᑖᑭᓂᐎᒡ ᐋ ᐃᔑ ᐐᔥᑖᒡ ᐊᓂᑦᐦ JBNQA ᐐᔓᐙᐎᓐ ᐋ 
ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ᙮ ᐊᓂᒌ ᑳ ᒥᓯᓂᐦᐆᓱᒡ JBNQA ᓂᔅᑯᒧᐎᓂᔨᐤ ᒌ ᓂᔅᑯᒨᒡ ᐊᓂᔮᐦ 
ᐃᔑᐦᑣᐎᓐᐦ, ᒋᔅᒋᓂᐙᐱᐦᑏᐙᐎᓐᐦ ᑭᔮᐦ ᒑ ᐃᔑ ᓈᓈᑭᒋᐦᑖᑭᓂᐎᔨᑯᐱᓈ ᐊᓂᑦᐦ ᐐᔓᐙᐎᓂᐦᒡ, ᒥᒄ ᒫᒃ ᐊᓐ ᒑ 
ᒌ ᐱᒥᐱᔨᐦᑖᑭᓂᐎᒡ ᐊᓐ ᐐᔓᐙᐎᓐ ᒋᑭ ᓂᑎᐙᔨᐦᑖᑯᓐ ᒑ ᓂᐦᐄᐱᔨᐦᑖᑭᓂᐎᒡ ᐹᐦᐹᔨᒄ ᐊᓂᐦᐄ ᐃᔑᐦᑣᐎᓐᐦ 
ᐋᒄ ᒫᒃ ᑖᑆᐦ ᒑ ᒌ ᐱᒥᐱᔨᐦᑖᑭᓂᐎᒡᐦ᙮

ᐊᓐ ᒑᒀᓐ ᐋ ᐅᔥᑐᔨᐙᒡ ᑭᔮᐦ ᐊᓂᔮ ᐋ ᐃᔑᓈᑯᓂᔨᒡ ᒑ ᐃᔑ ᐋᐱᑎᔒᔥᑖᑭᓂᐎᒡ ᐊᓂᑖᐦ JBACE, ᐋᑯᑦᐦ 
ᐊᑎᑑ ᑳ ᒥᓯᐦᑖᐱᔨᔨᒡ ᐅᑖᐱᑎᓰᐎᓂᐙᐤ ᐊᓂᒌ ᑳ ᒫᒨᐱᒡ ᐋ ᐊᑎ ᓂᔥᑐᔨᒡ, ᑎᐹᓐ ᑳ ᒫᒨᐱᒡ ᐋ ᐊᑎ ᓂᔥᑐᔨᒡ 
ᑭᔮᐦ ᐋ ᓂᑑᒋᔅᒑᔨᐦᑎᐦᒡ ᒑᒀᔨᐤ ᑭᔮᐦ ᐋ ᐙᐐᒋᐦᑖᒡ ᒑᒀᔨᐤ ᐊᓂᒌ ᐊᓂᑖᐦ ᒥᓯᓂᐦᐄᒑᐅᑭᒥᑯᐦᒡ ᑳ ᐋᐱᑎᓰᒡ᙮ 
ᒥᔥᑏᐦ ᓂᓂᓈᔅᑯᒫᐅᒡ ᐊᓂᒌ ᑳ ᐊᔥᑎᐱᒡ, ᓂᑖᐱᒋᐦᐋᑭᓂᓈᓂᒡ ᑭᔮᐦ ᑳ ᐐᒑᐱᑎᓰᒥᒋᐦᒡ ᐊᓂᔮ ᑳ ᐃᔥᐱᔥ ᒥᔥᑏᐦ 
ᐋᐱᑎᓰᒡ ᐆ ᑳ ᒥᔥᑖᐱᑎᓰᓈᓂᐎᒡ ᑆᐳᐦᒡ᙮

ᒞᓐ ᐱᑳᕐ, M.A.

ᐅᒋᒫᐤ
ᒥᒋᓲᐲᓯᒽ 31, 2015



4 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐊᔅᒌᐅᓯᓂᐦᐄᑭᓐ ᐋ ᐊᑯᓂᐦᐄᒑᐱᔨᒡ ᐊᓐ ᐐᔓᐙᐎᓐ ᒑ ᐃᔑ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ 
ᐱᒫᑎᓰᐎᓐ (ᐱᔅᑭᑎᓯᓂᐦᐄᑭᓐ 22)

ᓃᔥᑎᒻ ᒫᓯᓈᑖᒡ
ᐊᓐ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓐ (JBNQA) ᐋᐅᒄ ᐋ ᐃᑎᒋᐦᑎᑭᓂᐎᒡ ᐋ ᐅᔥᑳᒡ ᐋ 
ᐃᑖᔨᐦᑖᑯᐦᒡ ᓂᔅᑯᒧᐎᓐ ᐋ ᒌ ᒥᓯᓂᐦᐆᓱᒡ ᑎᐹᔨᐦᒋᒑᓯᐅᒡ ᑭᔮᐦ ᐄᔨᔨᐅᒡ ᐅᑖᐦ ᑳᓈᑖᐦ ᐊᔅᒌᐦᒡ᙮ 1975 ᑳ ᐃᔅᐱᔨᒡ 
ᒌ ᒥᓯᓂᐦᐆᓱᓈᓂᐎᐤ, ᐋᑯᑦᐦ ᐋ ᐐᔥᑖᒡ ᐐᔓᐙᐎᓐ ᒑ ᒌ ᓂᑑᐦᐆᓈᓂᐎᒡ, ᒑ ᒌ ᓅᑎᒫᓵᓂᐎᒡ ᑭᔮᐦ ᒑ ᒌ 
ᐎᓂᐦᐄᒑᓂᐎᒡ ᑭᔮᐦ ᒨᔥ ᒑ ᒌ ᐱᒥᐱᔨᔨᒡ ᐄᔨᔨᐅᒡ ᐅᑖᓂᔅᒑᐤ ᐃᔨᐦᑐᐎᓂᐙᐤ᙮

ᐊᓐ ᒫᒃ ᒑ ᒌ ᓈᑭᑎᐙᔨᐦᑖᑭᓂᐎᒡ ᑭᔅᒋᐦᐅᐎᓐ ᐅᐦᒋ ᒑ ᒌ ᓂᑑᐦᐆᓈᓂᐎᒡ, ᐋᐅᒄ ᓃᔥᑎᒻ ᓈᑎᐙᔨᐦᑖᑯᐦᒡ ᒑ 
ᓈᑭᑎᐙᔨᐦᑖᑭᓂᐎᒡ ᒥᓯᐙ ᒑᒀᓐ ᐹᒫᑎᐦᒡ ᐊᔅᒌᐦᒡ ᐊᓂᑦᐦ ᐋ ᐐᒋᒡ ᐄᔨᔨᐅᒡ, ᐙᔥ ᐋᔪᐎᒄ ᐅᔮ ᐋ ᒥᐦᐄᑯᐦᐄᑯᒡ᙮ 
ᐋᑯᑦᐦ ᐙᐦᒋ ᔮᔨᒋᐦᑖᒡ JBNQA ᐊᓐ ᐐᔓᐙᐎᓐ ᒑ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ ᐅᐦᒋ ᐆ ᒑ 
ᐃᔑ ᓈᓈᑭᒋᐦᑖᑭᓂᐎᒡ (ᐋᑯᑦᐦ ᐊᓂᑦᐦ ᐱᔅᑭᑎᓯᓂᐦᐄᑭᓐ 22, ᐋᐅᒄ ᐊᓐ ᐋ ᐊᑯᓂᐦᐄᒑᐱᔨᒡ ᒉᐃᒥᔅ ᐯᐃ ᐊᔅᒌ)᙮ 
ᐊᓐ ᐹᔨᒄ ᒋᔅᒋᓂᐙᐱᐦᑏᐙᐎᓐ ᐋ ᐐᔥᑖᒡ ᐊᓂᑦᐦ ᐐᔓᐙᐎᓂᐦᒡ, ᐋᐅᒄ ᐊᓐ ᐋ ᓂᔥᑐᐎᓂᑭᓂᐎᔨᒡ ᐋ ᐃᔥᐱᔥ 
ᒋᔥᑎᒫᐙᔨᐦᑎᒥᐦᐄᑯᒡ ᐄᔨᔨᐅᒡ/ᐄᓅᒡ ᐊᔅᒌᔨᐤ᙮

ᐅᑖᐱᑎᓰᐎᓂᐙᐤ JBACE, ᐋᔪᐎᒄ ᐱᑯᓂᒑ ᐋ ᒥᒋᓈᐱᐦᑎᐦᒡ ᐐᔓᐙᐎᓐᐦ ᐋᒄ ᒫᒃ ᒑ ᒌ ᓂᐦᐄᔥᑳᑐᒥᑭᐦᒡᐦ 
ᐊᓐ ᒑ ᐃᔑ ᒋᔅᒋᓂᐙᐱᐦᑖᑭᓂᐎᑯᐱᓈ ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᐋ ᐐᔓᑖᒡ ᒑ ᐃᔑ ᓈᑭᑎᐙᔨᐦᑖᑭᓂᐎᒡ 
ᐊᔅᒌ ᑭᔮᐦ ᐱᒫᑎᓰᐎᓐ᙮ ᐋᔪᐎᒄ ᑭᔮᐦ ᓂᔮᓈᑭᒋᐦᑖᒡ JBACE ᐊᓐ ᐋ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ 
ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᑭᔮᐦ ᐊᓐ ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ 
ᐱᒥᐱᔨᐦᑖᑭᓂᐎᒡ᙮1

ᒌ ᐅᑎᓂᒧᒡ JBACE ᓂᔮᔪ ᐱᐳᓐᐦ ᐋ ᐅᐙᔮᐱᐦᑎᐦᒡ ᒑ ᐃᑖᐱᑎᓰᒡ 2013-2018 ᑭᔮᐦ ᐊᓂᔮ ᒑ ᐃᐦᑎᐙᑯᐱᓈ 
ᐅᔮ ᒑ ᒌ ᐃᔑ ᒋᐦᒋᐱᔨᐦᑖᒡ᙮ ᐆ ᑎᐹᒋᒨᓯᓂᐦᐄᑭᓐ ᒌᐦᑳᓈᑯᐦᑖᑭᓂᐎᐤ ᐊᓐ ᐅᓵ ᑳ ᐃᔑ ᐱᑯᐦᑖᑭᓂᐎᒡ ᒫᒀᒡ 
2014-2015 ᐅᐦᒋ ᐊᓂᔮ ᑳ ᐃᔑ ᓃᔥᑖᒥᔥᑖᒡ ᑳ ᒫᒨᐱᒡ᙮ ᑎᐦᑐ ᒑᒀᓐ ᐋ ᒌ ᒋᐦᒋᐱᔨᐦᑖᑭᓂᐎᒡ ᐋᔥᒄ ᒋᑭ 
ᐱᒥᐱᔨᐤ ᐅᑖᐦ ᐃᔑ ᓃᔥᑖᒥᐦᒡ᙮ 

1	 ᐋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᑭᔮᐦ ᐋ ᓂᔥᑐᐎᓈᑭᓂᐎᒡ ᒥᓯᐙ 
ᐊᐙᓂᒌ ᐅᐦᒋ ᐊᓐ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐊᓂᑖᐦ 
ᑯᐯᒃ ᐊᔅᒌᐦᒡ 

ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ (ᐋᐅᒄ ᔖᔥ ᒥᒄ 
“ᐊᔅᒌ” ᒑ ᐃᔑᓂᐦᑳᑎᑭᓂᐎᒡ ᐅᑦᐦ ᑎᐹᒋᒨᓯᓂᐦᐄᑭᓂᐦᒡ) ᐋᐅᒄ ᒥᔥᑏᐦ ᑳ ᒨᔅᒋᐱᔨᒡ ᐋᑳ ᐅᐦᒋ ᓂᐦᐋᔨᐦᑎᒥᐦᐄᑯᒡ 
ᐄᔨᔨᐅᒡ/ᐄᓅᒡ ᒥᔔ ᑳ ᐅᐙᔮᐱᐦᑖᑭᓂᐎᒡ ᐊᑎᑑ ᓲᐦᒃ ᒑ ᓈᓂᑎᐙᔨᐦᒋᒑᓂᐎᒡ ᐹᔨᒄ ᓂᑑᐦᐆᔅᒌ ᐊᓂᑖᐦ ᐹᔓᒡ 
ᒥᔅᑎᓯᓃᐦᒡ᙮ ᐊᓐ ᐊᔅᒌ, ᒥᔥᑏᐦ ᐃᐦᑖᐤ ᐊᓐ ᑳ ᒫᔮᑎᓰᑦ ᐊᓯᓃ ᑭᔮᐦ ᐊᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᒑ ᒌ 
ᓅᑎᓯᓈᓂᐎᒡ ᐆ ᐋ ᐃᔑᓈᑯᐦᒡ, ᐋᔪᐎᒄ ᐅᔮ ᒥᔥᑏᐦ ᑳ ᐃᔮᔨᒫᔨᐦᑎᒥᐦᐄᑯᒡ ᐄᔨᔨᐅᒡ/ᐄᓅᒡ᙮

1	� ᒥᓯᐙ ᓅᑯᓐᐦ ᐊᓂᐦᐄ ᐋᐱᑎᓰᐎᓐᐦ ᑳ ᐹᒋ ᐱᒋᔅᑎᓂᑭᓂᐎᒡᐦ ᒑ ᓂᑑᒋᔅᒑᔨᐦᑎᐦᒡ ᑭᔮᐦ ᒑ ᐙᐙᐱᐦᑎᐦᒡ ᑳ ᐊᑎ ᒫᒨᐱᔥᑎᐦᒡ ᒫᒀᒡ 2014-2015 
ᑳ ᐃᔅᐱᔨᒡ, ᒫᐅᑖᐦ ᒑ ᒌ ᐲᐦᑎᑖᐱᔨᓈᓂᐎᒡ ᓂᑑᒋᔅᒑᔨᐦᑎᒧᐙᑭᓂᐦᒡ: 

	 •	 ᑯᐯᒃ ᑳ ᒫᒨᐱᒡ ᑳ ᐙᐙᐱᐦᑎᐦᒡ ᒑᒀᔨᐤ (COMEX) : http://comexqc.ca/

	 •	 �ᑳᓈᑖᐦ ᑳ ᒫᒨᐱᒡ ᑳ ᐙᐙᐱᐦᑎᐦᒡ ᒑᒀᔨᐤ (COFEX-ᐲᓯᒸᐦᑖᐦᒡ) : http://www.ceaa-acee.gc.ca/default.asp?lang=fr&n=258F8153-1

	 •	 ᑳ ᓂᑑᒋᔅᒑᔨᐦᑎᐦᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᔨᒡ ᒑᒀᔨᐤ: http://www.mddelcc.gouv.qc.ca/evaluations/comev.htm



6 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐋᐅᒄ ᐊᔮᐱᒡ ᑳ ᐃᔑ ᐃᔮᔨᒫᔨᐦᑎᒥᐦᐄᑯᒡ ᑯᑎᑭᒡ ᐊᐙᓂᒌ ᐅᑖᐦ ᑯᐯᒃ ᐊᔅᒌᐦᒡ, ᐋᒄ ᒫᒃ ᑎᐹᔨᐦᒋᒑᓯᐤ ᒌ 
ᐅᑖᔅᑯᓈᐤ ᑳ ᓂᔥᑐᐎᓈᑭᓂᐎᒡ ᒥᓯᐙ ᐊᐙᓂᒌ ᐅᐦᒋ ᐊᔅᒌᔨᐤ (BAPE) ᒑ ᐱᒥᐱᔨᐦᑖᔨᐦᒡ ᒑ ᓂᑑᒋᔅᒑᔨᐦᑎᒥᔨᒡᐦ 
ᑭᔮᐦ ᒑ ᓂᔥᑐᐎᓈᔨᒡᐦ ᐊᐙᔨᐤ ᒑ ᒌ ᐹᐦᑖᑯᐦᑖᒡ ᐋ ᐃᑖᔨᐦᑎᒥᐦᐄᐙᔨᒡ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ 
ᑯᐯᒃ ᐊᔅᒌᐦᒡ᙮

A)	 ᑳ ᐅᔑᐦᑖᑭᓂᐎᒡ ᐋ ᐐᒑᐱᑎᓰᒥᑐᒡ BAPE-JBACE

ᒌ ᓂᑎᐙᔨᒫᐅᒡ ᐄᔨᔨᐅᒡ/ᐄᓅᒡ ᐊᓂᔮᐦ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᔨᒡᐦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ, 
ᐊᔅᒌᔨᐤ ᑭᔮᐦ ᐋ ᒫᔑᐦᑖᑭᓂᐎᒡ ᐃᔨᐦᒡ ᐋ ᐃᔅᐱᔨᒡ ᒌᔑᒄ ᐊᓂᔮ ᒑ ᐅᔑᐦᑖᔨᒡᐦ ᐋ ᒌᐦᑳᔮᔨᐦᑖᑯᓂᔨᒡ ᒑ 
ᐃᐦᑎᓈᓂᐎᔨᑯᐱᓈ ᐊᓂᑦᐦ ᐊᓐ ᐊᔅᒌ ᐋ ᐊᑯᓂᐦᐄᒑᐱᔨᒡ ᐱᔅᑭᑎᓯᓂᐦᐄᑭᓐ 22. ᐋᑯᑦᐦ ᒫᒃ ᑳ ᐱᒥᐱᔨᒡ ᐋ 
ᐊᔨᒥᐦᐄᑐᓈᓂᐎᒡ ᒑ ᐅᔮᔨᐦᑖᑭᓂᐎᒡ ᑖᓂᑖᐦ ᒋᐱᐦ ᒌ ᐅᐦᒋ ᐱᒥᐱᔨᐦᑖᐅᒡ BAPE ᐅᑖᐱᑎᓰᐎᓂᐙᐤ ᐊᓂᑦᐦ 
ᐊᔅᒌᐦᒡ᙮ 

ᒋᔖᐲᓯᒽ 2014 lᑳ ᐃᔅᐱᔨᒡ, ᐊᓂᒌ ᓃᔓᔨᒡ ᑳ ᒫᒨᐱᒡ ᒌ ᒥᓯᓂᐦᐆᓱᒡ ᓂᔅᑯᒧᐎᓂᔨᐤ, ᐋᒄ ᒫᒃ ᒑ 
ᒑᔥᑎᓈᒋᔥᑖᑭᓂᐎᔨᒡ ᐅᑭᔅᒋᐦᐅᐎᓂᐙᐤᐦ ᐄᔨᔨᐅᒡ/ᐄᓅᒡ ᐋ ᐐᔥᑖᔨᒡᐦ ᐊᓂᑦᐦ JBNQA ᑭᔮᐦ ᔮᔨᑖ ᒑ 
ᐃᔑᓈᑯᓂᔨᒡ ᒑ ᐙᐐᒋᐦᐄᐙᒡ ᐅᔮ ᐋ ᐃᔑ ᐱᒥᐱᔨᐦᑖᑭᓂᐎᔨᒡ ᐋ ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ 
ᒑᒀᔨᐤ, ᑭᔮᐦ ᐋᔪᐎᒄ ᒑ ᒑᔥᑎᓈᑖᔮᔨᐦᑖᑯᓂᔨᒡ ᑳ ᒋᔥᑎᐱᒡ BAPE ᒑ ᒌ ᐱᒥᐱᔨᐦᑖᒡ ᐅᑖᐱᑎᓰᐎᓂᐙᐤ ᐊᓂᑖᐦ 
ᒥᓯᐙ ᑯᐯᒃ ᐊᔅᒌᐦᒡ᙮ ᐊᓂᑦᐦ ᐊᓐ ᐊᔅᒌ, ᐊᓂᒌ ᑳ ᒋᔥᑎᐱᒡ BAPE ᒌ ᐐᒑᐱᑎᓰᒫᐅᒡ ᐋ ᒌᐦᑳᔮᔨᐦᑖᑯᓂᔨᒡ 
ᑳ ᒋᔥᑎᐱᔨᒡᐦ JBACE ᑭᔮᐦ ᐋᑯᑦᐦ ᑳ ᐅᔑᐦᑖᒡ JBACE ᐅᑖᐱᑎᓰᐎᓂᐙᐤ ᐊᓂᔮ “ᒋᐦᒋᐙ ᒑ ᐅᐦᒋ 
ᐱᒥᐱᔨᐦᑖᑭᓂᐎᒡ ᐋ ᐅᐦᒋ ᓂᔥᑐᐎᓈᑭᓂᐎᒡ ᐊᐙᓂᒌ ᐅᐦᒋ ᐊᓂᐦᐄ ᑎᐹᔨᐦᒋᒑᐎᓐᐦ ᐋ ᐊᑯᓂᐦᐄᒑᐱᔨᒡᐦ” ᐋ 
ᑭᓂᐙᐱᐦᑖᑭᓂᐎᒡᐦ ᐋ ᐅᔑᐦᑖᑭᓂᐎᒡᐦ ᐐᔓᐙᐎᓐᐦ ᑭᔮᐦ ᒋᔅᒋᓂᐙᐱᐦᑏᐙᐎᓐᐦ᙮

ᒌ ᐅᔑᐦᑖᑭᓂᐎᐤ JBACE ᑳ ᒋᔥᑎᐱᒡ ᐋᒄ ᒫᒃ ᒑ ᒌ ᐱᒥᐱᔨᐦᑖᒡ ᐋ ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ 
ᒑᒀᔨᐤ ᑭᔮᐦ ᒑ ᒌ ᐹᐦᑎᐙᑭᓂᐎᒡ ᐊᐙᓂᒌ ᐅᐦᒋ ᐊᓐ ᐋ ᐐᐦ ᐅᔑᐦᑖᑭᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ ᐊᓂᑦᐦ ᐊᔅᒌᐦᒡ ᑭᔮᐦ ᒫᒃ ᒑ ᒌ ᑖᐦᑭᐦᐄᒑᐱᔨᒡ ᐊᓂᑦᐦ ᐊᔅᒌᐦᒡ᙮2 ᐋᔪᐎᒄ ᓃᔥᑎᒻ ᑳ ᐋᐱᑎᔒᔥᑎᐦᒡ ᒑ 
ᒥᓯᓂᐦᐆᓱᒡ ᒑ ᐃᑖᐱᑎᓰᓈᓂᐎᔨᑯᐱᓈ ᐅᐦᒋ BAPE ᑳ ᒋᔥᑎᐱᒡ ᐅᐦᒋ ᐊᓐ ᑖᓂᑖᐦ ᒑ ᐃᔑ ᐱᒥᐱᔨᐦᑖᑭᓂᐎᒡ 
ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐊᓂᑦᐦ ᐊᔅᒌᐦᒡ᙮ ᐊᓂᒌ ᑳ ᐅᒋᒫᐎᒡ ᐊᓂᑦᐦ ᑳ ᐊᑎ ᒋᔥᑎᐱᒡ 
ᒌ ᒥᓯᓂᐦᐆᓲᒡ ᐊᓂᔮ ᒑ ᐃᑖᐱᑎᓰᓈᓂᐎᔨᑯᐱᓈ ᐋᔑᒸᑯᐲᓯᒽ 2014 ᑳ ᐃᔅᐱᔨᔨᒡ ᑭᔮᐦ ᐋᔪᐎᒄ ᑳ ᐃᔑ 
ᑭᓂᐙᐱᐦᑎᐦᒡ ᒑ ᐐᒑᐱᑎᓰᒥᑐᒡ ᐋᒄ ᒫᒃ ᑯᔨᔅᒄ ᒑ ᒌ ᐱᒥᐱᔨᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ 
ᒑᒀᓐ ᐊᓂᑦᐦ ᐊᔅᒌᐦᒡ᙮ ᐊᓐ ᒑ ᐃᑖᐱᑎᓰᓈᓂᐎᑯᐱᓈ, ᐋᑯᑦᐦ ᐋ ᐐᔥᑖᒡ ᓂᔥᑐᔨᒡ ᒑ ᐃᔑ ᐱᒥᐱᔨᒡ ᐊᓐ ᐋ 
ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ, ᐋᐅᒄ ᒋᐱᐦ ᐱᒥᐱᔨᐦᑖᑭᓂᐎᐤᐦ ᐊᓂᑖᐦ ᓂᔥᑐ ᐃᐦᑖᐎᓐᐦ: ᒋᓵᓰᐲ, 
ᔑᐴᑲᒨ ᑭᔮᐦ ᒥᔅᑎᓯᓃ᙮

ᑎᐦᑐ ᐲᓯᒽᐦ ᒌ ᐐᒑᐱᑎᓰᒥᑑᒡ JBACE ᑭᔮᐦ BAPE ᐅᐦᒋ ᐊᓂᑦᐦ ᐋ ᐅᐦᒋ ᒋᔥᑎᐱᒡ᙮ ᐋᐅᒄ ᑭᔮᐦ ᐄᐙᒡ 
ᑳ ᐹᒋ ᐱᒋᔅᑎᓈᑦ ᑳᓈᑖᐦ ᑎᐹᔨᐦᒋᒑᓯᐤᐦ ᔔᔮᓐᐦ, ᐋᑯᑦᐦ ᒫᒃ ᑳ ᐃᔑᓈᑯᓂᔨᒡ JBACE ᒑ ᒌ ᐅᑖᔅᑯᓈᒡ ᐋ 
ᒥᔪᒋᔅᒑᔨᐦᑎᒥᔨᒡᐦ ᒑᒀᔨᐤ ᒑ ᔒᑐᔥᑳᑯᒡ ᐊᓂᔮ ᒥᓯᐙ ᑳ ᐃᔑ ᐱᒥᐱᔨᐦᑖᒡ ᑭᔮᐦ ᒑ ᒌ ᐐᒋᐦᐄᑯᒡ ᐋ ᒫᐅᐦᑐᓂᒥᔨᒡᐦ 
ᑭᔮᐦ ᒑ ᒌ ᒌᐦᑳᓈᑯᐦᑖᔨᒡᐦ ᐃᑖᔨᐦᑎᒧᐎᓐᐦ ᑳ ᐹᒋ ᐱᒋᔅᑎᓂᑭᓂᐎᔨᒡᐦ ᐊᓂᑖᐦ ᐃᐦᑖᐎᓐᐦ ᒫᒀᒡ ᑳ ᓂᑐᐦᑎᐙᑭᓂᐎᒡ 
ᐊᐙᓂᒌ ᐋ ᐊᑎ ᐃᑖᔨᐦᑎᒥᐦᐄᑯᒡ ᒑᒀᔨᐤ᙮ ᐊᓂᒌ ᑳ ᐐᒋᐦᐄᐙᒡ JBACE ᐋ ᓂᓂᔥᑐᔨᓈᓂᐎᔨᒡ ᒌ ᐐᒋᐦᑖᐅᒡ 
ᒑᒀᔨᐤ ᐅᐦᒋ ᐊᓂᔮ ᐋ ᒌ ᒥᔪᒋᔅᒑᔨᐦᑎᐦᒡ ᐋ ᐃᐦᑎᓈᓂᐎᔨᒡ ᐋ ᐱᒥᐱᔨᐦᑖᑭᓂᐎᔨᒡ ᐋ ᓂᔥᑐᔨᓈᓂᐎᔨᒡ ᑭᔮᐦ ᐋ 
ᓂᒋᔥᑭᐦᒡ ᒑᒀᔨᐤ ᐋ ᒌ ᐃᔅᐱᔨᐦᐄᐙᔨᒡ᙮ 

2	� ᒑ ᑭᓂᐙᐱᐦᑎᒥᓐ ᐋᓂᔅᑰᓯᓂᐦᐄᑭᓐ 1 ᐅᐦᒋ ᐊᓐ ᐋ ᐃᑎᔥᑳᑐᒡ ᑳ ᒋᔥᑎᐱᒡ᙮ ᐊᓂᒌ ᑲᑎᕕᒃ ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ 
ᐊᔅᒌᔨᐤ (KEAC) ᒌ ᒋᐦᒋᐱᔨᐦᑖᐅᒡ ᑭᔮᐦ ᒑᑳᑦ ᑖᐱᔥᑯᓐ ᐋ ᐃᔑᓈᑯᓂᔨᒡ ᐋ ᒋᔥᑎᐱᓈᓂᐎᔨᒡ ᐅᐦᒋ ᐊᓂᑖᐦ ᓄᓇᕕᒃ ᐊᔅᒌᐦᒡ᙮ 



7ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2014–2015

B)	 ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᑭᔮᐦ ᐋ ᓂᔥᑐᐎᓈᑭᓂᐎᒡ 
ᒥᓯᐙ ᐊᐙᓂᒌ

ᐊᓂᒌ BAPE ᑭᔮᐦ JBACE ᑳ ᒋᔥᑎᐱᒡ ᒌ ᒋᐦᒋᐱᔨᐦᑖᐅᒡ “ᓅᒻ ᐋ ᓂᑑᒋᔅᒑᔨᐦᑎᐦᒡ ᐋ ᐃᑖᔨᐦᑎᐦᐄᐙᔨᒡ 
ᒑᒀᔨᐤ” ᐊᓂᑖᐦ ᒋᓵᓰᐲ, ᔑᐴᑲᒨ ᑭᔮᐦ ᒥᔅᑎᓯᓃ ᒧᔖᐙᐦᔮᐅᐲᓯᒽ 2014 ᑳ ᐃᔅᐱᔨᔨᒡ᙮ ᐋᑯᑦᐦ ᑳ ᓂᐦᐄᐱᔨᔨᒡ 
ᑖᐱᔥᑯᓐ ᐄᔨᔨᐅᒡ/ᐄᓅᒡ ᑭᔮᐦ ᒉᐃᒥᓯᔦᓐ ᒑ ᒌ ᐹᐦᑖᑯᐦᑖᒡ ᐋ ᐃᔑ ᐃᔮᔨᒫᔨᐦᑎᒥᐦᐄᑯᒡ ᑭᔮᐦ ᒑ ᒌ ᑯᒀᒋᔅᒑᒧᒡ 
ᒑᒀᔨᐤ᙮ ᒥᔑᑳᒫᐦᔮᐅᐲᓯᒽ 2014 ᑳ ᐃᔅᐱᔨᒡ, ᐊᓂᒌ ᑳ ᒋᔥᑎᐱᒡ ᒌ ᐱᒥᐱᔨᐦᑖᐅᒡ ᐋ ᓂᔥᑐᔨᓈᓂᐎᔨᒡ ᐊᓂᑖᐦ 
ᒥᔅᑎᓯᓃ,3 ᐋᒄ ᒫᒃ ᒑ ᒌ ᑯᒀᒋᔅᒑᒧᒡ ᑳ ᐐᒋᐦᐄᐙᒡ ᐋ ᓂᔥᑐᔨᓈᓂᐎᔨᒡ ᑯᒀᒋᔅᒑᒧᐎᓐᐦ ᐋ ᒌ ᐃᐦᑖᔨᒡᐦ ᐊᓂᔮᐦ 
ᑳ ᒥᔪᒋᔅᒑᔨᐦᑎᒥᔨᒡᐦ ᒑᒀᔨᐤ ᑳ ᐐᔖᒫᑭᓂᐎᔨᒡᐦ᙮ ᒫᒀᒡ ᒫᐦᒋᒡ ᑳ ᐃᔑ ᐱᒥᐱᔨᒡ ᑭᔅᑭᑎᓂᐲᓯᒽ 2014 ᑳ ᐃᔅᐱᔨᒡ, 
ᐋᐅᒄ ᑳ ᐊᔨᒥᒡ ᐊᐙᓂᒌ ᑭᔮᐦ ᑳ ᐱᒋᔅᑎᓂᐦᒡ ᐅᒥᓯᓂᐦᐄᑭᓂᐙᐤᐦ ᒫᒀᒡ ᑳ ᓂᔥᑐᔨᓈᓂᐎᔨᒡ ᐊᓂᑖᐦ ᒋᓵᓰᐲ, 
ᔑᐴᑲᒨ ᑭᔮᐦ ᒥᔅᑎᓯᓃ᙮ 

ᐊᓂᑖᐦ ᐄᔨᔨᐤ/ᐄᓅ ᐃᐦᑖᐎᓐᐦ, ᐱᔥᒡ ᐊᐙᓂᒌ ᑳ ᐐᒋᐦᐄᐙᒡ ᐋ ᓂᔥᑐᔨᓈᓂᐎᔨᒡ ᒌ ᑯᒀᒋᔅᒑᒨᑦ ᑖᑆᐦ 
ᐙᒋᐦᐄᐙᐱᔨᔨᒀ ᐊᓂᔮ ᐋ ᓂᔥᑐᔨᓈᓂᐎᔨᒡ, ᐙᔥ ᔖᔥ ᒌ ᐐᐦᑎᒧᒡ ᐋᑳ ᐅᐦᒋ ᓂᐦᐋᔨᐦᑎᒥᐦᐄᑯᒡ ᒫᒀᒡ ᑳ 
ᐙᐙᐱᐦᑖᑭᓂᐎᒡ ᐊᓐ ᐋ ᓈᓂᑎᐙᔨᐦᒋᒑᓂᐎᒡ ᒫᑑᔥ ᐋᐱᑎᓰᐎᓐ 2010 ᑳ ᐃᔅᐱᔨᒡ᙮ ᑯᑎᑭᒡ ᒌ ᐐᐦᑎᒧᒡ ᑳ 
ᐃᔥᐱᔥ ᒥᒋᐱᔨᐦᐄᐙᔨᒡ ᐅᑖᐦᒡ ᐋ ᒌ ᓅᑎᓯᓈᓂᐎᔨᒡ ᐊᓂᑦᐦ ᐊᔅᒌᐦ ᑭᔮᐦ ᐋᔪᐎᒄ ᐙᐦᒋ ᐋᑳ ᑖᑆᐅᒑᔨᐦᑎᐦᒡ ᒦᓐ 
ᒑ ᒌ ᐃᔑ ᐱᒥᐱᔨᐦᑖᑭᓂᐎᔨᒡ᙮ ᒋᔥᑎᒫᐙᔨᐦᑎᒧᒡ ᐄᔨᔨᐅᒡ/ᐄᓅᒡ ᒑ ᒌ ᓂᔥᑐᐦᑖᑭᓂᐎᔨᒡ ᐋ ᐃᔑ ᐱᒫᒋᐦᐅᒡ ᐅᐦᒋ 
ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋ ᐐᐦ ᐅᔑᐦᑖᑭᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ, ᒧᔮᓐ ᐊᓐ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᓂᐲᐦᒡ ᑭᔮᐦ ᐊᐅᐦᑳᓂᒡ ᐋ ᐃᐦᑖᒡ᙮

ᐊᑎᑑ ᒌ ᒥᔻᔨᐦᑎᒥᐦᐄᑰᒡ ᒉᐃᒥᓯᔦᓐ ᐊᓂᔮ ᒑ ᒌ ᐅᔑᐦᑖᑭᓂᐎᔨᒡ ᐋ ᓅᑎᓯᓈᓂᐎᔨᒡᐦ ᑳ ᒫᔮᑎᓰᔨᒡᐦ ᐊᓯᓃᐦ᙮ ᒥᒄ 
ᒫᒃ ᐊᑎᑑ ᒌ ᒋᔥᑎᒫᐙᔨᐦᑎᒧᒡ ᒑ ᒌ ᒋᔅᒑᔨᐦᑎᔮᑭᓂᐎᒡ ᒥᓯᐙ ᐊᐙᓂᒌ ᐅᐦᒋ ᐊᓐ ᑖᓐ ᒑ ᐃᔑ ᑖᐦᑭᐦᐄᒑᐱᔨᑦ ᑳ 
ᒫᔮᑎᓰᑦ ᐊᓯᓃ ᐊᓂᑦᐦ ᐱᒫᑎᓰᐎᓂᐦᒡ, ᐱᑯᓂᒑ ᐊᓂᒌ ᓅᑎᓯᓈᐤ ᐋᐱᑎᓰᓯᐅᒡ ᐅᒥᔪᐱᒫᑎᓰᐎᓂᐙᐦᒡ, ᑭᔮᐦ ᐊᓐ 
ᐋ ᐃᔑ ᐅᐙᔮᐱᐦᑖᑭᓂᐎᒡ ᒑ ᐃᐦᑎᓈᓂᐎᒡ ᒀᔣᓐ ᐋᐦᒀᒡ ᐋ ᐃᔅᐱᔨᒡ ᒑᒀᓐ᙮

ᐋᑦ ᒌ ᓂᒋᔥᑭᑭᓂᐎᒡ ᒑᒀᓐ ᐋ ᐋᔨᒥᐦᒡ ᐊᓐ ᐋ ᒌ ᐅᐙᔮᐱᐦᑖᑭᓂᐎᒡ ᒑ ᒌ ᓂᔥᑐᔨᓈᓂᐎᒡ ᐊᓂᑖᐦ ᐋ ᔮᓈᑯᐦᒡᐦ 
ᐃᐦᑖᐎᓐᐦ, ᒥᒄ ᒫᒃ ᐋᐅᒄ ᑳ ᓂᔥᑐᐎᓈᑯᐦᒡ ᐊᓂᒌ ᒥᐦᒑᑐ ᐊᐙᓂᒌ ᐋ ᒌ ᐐᒋᐦᐄᐙᒡ ᐋ ᓂᓂᔥᑐᔨᓈᓂᐎᔨᒡ 
ᐊᓂᔮ ᑖᑆᐦ ᐋ ᒌ ᐐᐦ ᒋᔅᒑᔨᐦᑎᐦᒡ ᒑᒀᔨᐤ ᐅᐦᒋ ᐆ ᐋ ᑭᓂᐙᐱᐦᑖᑭᓂᐎᒡ᙮ ᐋᐅᒄ ᑭᔮᐦ ᑳ ᐃᔑᓈᑯᐦᒡ ᐊᓐ 
ᐋ ᓅᑯᐦᑖᑭᓂᐎᒡ ᑳ ᑎᑳᔥᑖᐱᔨᒡ ᑭᔮᐦ ᐋ ᐹᐦᑖᑯᐦᑖᑭᓂᐎᒡ ᓂᑑᒋᔅᒑᔨᐦᑎᒧᐙᑭᓂᐦᒡ ᐆ ᐋ ᒌ ᓂᔥᑐᔨᓈᓂᐎᒡ, 
ᐋᑯᑦᐦ ᑳ ᐅᐦᒋ ᓂᐦᐄᐱᔨᔨᒡ ᑯᑎᑭᒡ ᐊᐙᓂᒌ ᒑ ᒌ ᐙᐐᒋᐦᐄᐙᒡ ᐋᑦ ᐋᑳ ᐅᐦᒋ ᐹᐱᔨᓈᓂᐎᔨᒡ ᐊᓂᑖᐦ 
ᐅᑎᐦᑖᐎᓂᐙᐦᒡ ᒑ ᒌ ᓂᔥᑐᔨᓈᓂᐎᔨᒡ᙮

3	 ᒌ ᓅᑯᐦᑖᑭᓂᐎᐤ ᐋ ᑎᑳᔥᑖᐱᔨᒡ ᐆ ᐋ ᓂᔥᑐᔨᓈᓂᐎᒡ ᐊᓂᑖᐦ ᒋᓵᓰᐲᐦᒡ ᑭᔮᐦ ᔑᐴᑲᒨ ᒫᒀᒡ ᐊᓐ ᑳ ᐱᒥᐱᔨᐦᑖᑭᓂᐎᒡ᙮ 

ᐋ ᐅᐙᔮᐱᐦᑖᑭᓂᐎᒡ ᒑ ᐃᔅᐱᔨᓈᓂᐎᒡ ᑭᔮᐦ ᒑ ᐃᔑ ᓃᔥᑖᒥᔥᑖᑭᓂᐎᒡ

ᐋ ᐊᔥᒋᐱᔨᒡ ᐊᓐ ᑳ ᐃᔑ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ 2013-2018, ᒌ ᐐᔥᑖᐅᒡ JBACE ᒑ ᐃᔑ 
ᓃᔥᑖᒥᔥᑖᑭᓂᐎᒡ ᒫᒀᒡ 2014-2015 ᐹᔨᒄ ᐱᐳᓐᐦ ᐋ ᑭᓂᐙᐱᐦᑖᑭᓂᐎᔨᒡ᙮ ᐱᔥᒡ ᐊᓐ ᐋᐱᑎᓰᐎᓐ, ᐱᑯᓂᒑ 
ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ, ᐋ ᐃᔮᐱᒋᐦᑖᑭᓂᐎᒡᐦ 
ᒫᔅᑭᓂᐤᐦ ᑭᔮᐦ ᐊᓐ ᐋ ᐃᔮᐱᑎᔒᔥᑖᑭᓂᐎᒡ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓐ ᐋ ᑖᐦᑭᐦᐄᒑᐱᔨᒡ 2012 
ᓅᑎᒫᓵᐤ ᐐᔓᐙᐎᓐ, ᐋᐅᒄ ᐅᓵ ᑳ ᒌᔑᐦᑖᑭᓂᐎᒡ᙮ ᑯᑎᒃᐦ ᒑᒀᓂᐦᐄ ᑳ ᐐᐦ ᐱᑯᐦᑖᑭᓂᐎᒡᐦ, ᐱᑯᓂᒑ ᐋ 
ᓂᑑᒋᔅᒑᔨᐦᑖᑭᓂᐎᒡ ᒫᐅᓯᒄ ᐋ ᐊᑎ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ, ᐋᐅᒄ ᑳ ᐃᔑ ᐋᐦᑎᓂᑭᓂᐎᒡ ᒦᓐ ᐱᐳᐦᒑ ᒑ 
ᐱᒦᐦᑭᑭᓂᐎᒡ ᐅᐦᒋ ᐊᓐ ᐋᑳ ᐅᐦᒋ ᐃᔮᔥᐱᔒᐦᑭᑭᓂᐎᒡ᙮



8 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

C)	ᐋ ᐃᔮᐱᑎᔒᔥᑖᑭᓂᐎᒡ ᒑ ᒌ ᓂᐦᐋᔨᐦᑎᒥᐦᐄᐙᒡ
ᓐ ᒑ ᒌ ᓂᐦᐋᔨᐦᑎᒥᐦᐄᐙᒡ ᒑᒀᓐ, ᐋᐅᒄ ᓈᔥᒡ ᒑᔥᑎᒫᐅᐦᒡ ᐊᓐ ᑳ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ 
ᐱᒥᐱᔨᐦᑖᑭᓂᐎᒡ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐊᓂᑖᐦ ᐃᔑ ᐅᑖᐦᒡ, ᑭᔮᐦ 
ᐋᔪᐎᒄ ᐅᔮ ᑳ ᐃᐦᑎᒡ BAPE ᑭᔮᐦ JBACE ᒫᒀᒡ ᑳ ᓂᔥᑐᐎᓐ ᒥᓯᐙ ᐊᐙᔨᐤᐦ ᐊᓂᑖᐦ ᐊᔅᒌᐦᒡ᙮ ᐊᓐ ᐊᑎᑑ ᒑ 
ᒌ ᒥᔪᓂᔥᑐᐦᑖᑭᓂᐎᒡ ᐋ ᓂᐦᐋᔨᐦᑎᒥᐦᐄᐙᒡ ᒑᒀᓐ, JBACE ᒌ ᐐᔖᒫᐅᒡ ᑳ ᒥᔪᒋᔅᒑᔨᐦᑎᒥᔨᒡᐦ ᒑ ᐱᒥᐱᔨᐦᑖᔨᒡᐦ 
ᐋ ᐃᔮᐱᑎᔒᔥᑖᑭᓂᐎᒡ ᐋᒄ ᐊᒃ ᒑ ᒌ ᒥᔪᒋᔅᒑᔨᐦᑎᐦᒡ ᑭᔮᐦ JBACE ᑳ ᐊᔥᑎᐱᒡ ᐅᐦᒋ ᐊᓐ ᒫᒫᐦᒡ ᐋ ᐃᔑᓈᑯᐦᒡ 
ᒑᒀᓐ ᑭᔮᐦ ᐊᑎᑑ ᑯᔨᔅᒄ ᒑ ᒌ ᐊᔨᒦᔥᑎᒫᒑᒡ ᑎᐹᔨᐦᒋᒑᓯᐤᐦ ᐋ ᓂᒋᔥᑭᐙᒡ᙮ ᐊᓐ ᑳ ᐃᔮᐱᑎᔒᔥᑖᑭᓂᐎᒡ, 
ᐋᐅᒄ ᑳ ᐱᒥᐱᔨᐦᑖᑭᓂᐎᒡ ᒋᓵᔮᔅᑯᓂᐲᓯᒽ 9, 2015 ᑭᔮᐦ ᐋᐅᒄ ᑳ ᒌᐦᑳᔮᔨᐦᑖᑭᓂᐎᒡ ᐊᓐ ᐋ ᓂᑎᐙᔨᐦᑖᑯᐦᒡ 
ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ ᐋ ᓂᔥᑐᔨᔥᑖᑭᓂᐎᔨᒡ ᒑᒀᔨᐤ ᐋᒄ ᒫᒃ ᒑ ᒌ ᒋᔅᒑᔨᐦᑖᑯᐦᒡ ᑖᓐ ᐋ ᐃᔥᐱᔥ 
ᓂᐦᐋᔨᐦᑎᒥᐦᐄᐙᒡ ᒑᒀᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮ ᑖᐹ ᐹᔨᑯᓂᐦᒡ ᐃᔑᓈᑯᓐ ᐋ ᓂᐦᐋᔨᐦᑎᒥᐦᐄᐙᒡ ᒑᒀᓐ, 
ᐋᐅᒄ ᒨᔥ ᒑ ᐅᔅᒋᐦᑖᑭᓂᐎᒡ᙮ ᐋᐅᒄ ᒨᔥ ᒑ ᐃᔮᐱᑎᔒᔥᑖᑭᓂᐎᒡ ᒑ ᒌ ᒋᔅᒑᔨᐦᑖᑯᐦᒡ ᑖᑆᐦ ᓈᐦᐋᔨᐦᑎᒥᐦᐄᐙᒡ 
ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮

ᒌ ᒋᔅᒋᐎᒫᑭᓂᐎᐎᒡ ᑭᔮᐦ ᑳ ᐙᐐᒋᐦᐄᐙᒡ ᐋ ᐃᔥᐱᔥ ᒋᔥᑎᒫᐎᓂᔨᒡ ᐊᓐ ᐋ ᐃᔑ ᐅᐙᔮᐱᐦᑖᑭᓂᐎᒡ 
ᒑᒀᓐ᙮ ᐱᔥᒡ ᒀᔑᓈᑯᐦᒡ ᐊᓐ ᐋᑳ ᓂᐦᐋᔨᐦᑎᒥᐦᐄᐙᒡ ᐋᐱᑎᓰᐎᓐ, ᐋᑯᑦᐦ ᐙᐦᒋᐱᔨᒡ ᐊᓂᒌ ᑳᒻᐱᓃ ᐋ ᒌ 
ᐃᔑ ᐅᐙᔮᐱᐦᑎᐦᒡ ᒑᒀᔨᐤ, ᐃᔥᐱᔥ ᐐ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮ ᐋᐅᒄ ᒫᒃ ᐆ ᓈᔥᒡ ᐋ 
ᒌᐦᑳᔮᔨᐦᑖᑯᐦᒡ ᐊᓂᑦᐦ ᐊᔅᒌᐦᒡ, ᐙᔥ ᑖᐹ ᐃᐦᑎᑯᓐ ᐋ ᒌ ᐅᐙᔮᐱᐦᑖᑭᓂᐎᒡ ᑖᓐ ᒑ ᐃᑖᐱᒋᐦᑖᑭᓂᐎᒡ ᐊᔅᒌ 
ᐊᓂᑖᐦ ᒉᐃᒥᔅ ᐯᐃ᙮4

D)	 BAPE ᑎᐹᒋᒨᓯᓂᐦᐄᑭᓐ 

ᐊᓂᔮ ᑖᐱᔥᑯᓐ ᒑ ᐃᔑ ᓈᓈᑭᒋᐦᑖᐙᑯᐱᓈ BAPE ᑭᔮᐦ JBACE ᑳ ᒋᔥᑎᐱᒡ, ᐋᔪᐎᒄ ᐋ ᐐᔥᑖᔨᒡ 
JBACE ᑳ ᒋᔥᑎᐱᒡ ᒑ ᒥᓯᓂᐦᐊᐦᒡ ᐐᐙᐤ ᐅᑎᐹᒋᒨᓯᓂᐦᐄᑭᓂᐙᐤ, ᑭᔮᐦ ᐋᐅᒄ ᒑ ᐊᔥᒋᐱᔨᒡ ᐊᓂᑦᐦ BAPE 
ᐅᑎᐹᒋᒨᓯᓂᐦᐄᑭᓂᐙᐦᒡ᙮ ᒥᒄ ᒫᒃ ᐅᒌ ᑖᐱᔥᑯᓐ ᑳ ᒋᔥᑎᐱᒡ ᒌ ᓂᔅᑯᒨᒡ ᒑ ᒥᓯᓂᐦᐊᐦᒡ ᐹᔨᒄ ᑎᐹᒋᒨᓯᓂᐦᐄᑭᓂᔨᐤ 
ᐅᐦᒋ ᐊᓐ ᒫᒨ ᐋ ᐊᑎ ᐃᑖᔨᐦᑖᑭᓂᐎᒡ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓂᒌ BAOE ᒌ ᐱᒋᔅᑎᓂᒧᒡ 
ᐅᑎᐹᒋᒨᓯᓂᐦᐄᑭᓂᐙᐤ ᐋ ᒥᓯᓈᑖᔨᒡ ᑭᒑᔅᒋᒫᒑᐎᓂᔨᐤ ᑭᔮᐦ ᓂᑎᐙᔨᐦᑎᒧᐎᓂᔨᐤ ᐋᔑᒸᐲᓯᒽ 2015 ᑳ ᐃᔅᐱᔨᔨᒡ᙮ 
ᐆ ᑎᐹᒋᒨᓯᓂᐦᐄᑭᓐ, ᐋᐅᒄ ᑭᔮᐦ ᒑ ᐊᔥᒋᐱᔨᒡ ᑎᐹᓐ ᐱᔅᑭᑎᓯᓂᐦᐄᑭᓐ ᐋ ᒌ ᒥᓯᓂᐦᐊᐦᒡ ᑖᐱᔥᑯᓐ JBACE ᑭᔮᐦ 
KEAC ᐅᐦᒋ ᐊᓐ ᐊᔅᒌ ᐋ ᐊᑯᓂᐦᐄᒑᐱᔨᒡ JBNQA ᓂᔅᑯᒧᐎᓂᐦᒡ᙮

2	 ᑖᓐ ᒑ ᐃᐦᑑᑖᑭᓂᐎᒡ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ 
ᐊᓂᑦᐦ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ  
ᑭᔮᐦ ᐱᒫᑎᓰᐎᓂᐦᒡ ᑭᔮᐦ ᐋ ᐃᐦᑎᓈᓂᐎᒡ ᐋ ᐙᐙᐱᐦᑖᑭᓂᐎᒡ  
ᑖᓐ ᒑ ᐃᔑ ᐱᒥᐱᔨᒡ

2008 ᑳ ᐃᔅᐱᔨᒡ, ᒌ ᓂᑎᐙᔨᒫᐅᒡ JBACE ᐊᓂᔮᐦ ᑳ ᒥᓯᓂᐦᐆᓱᔨᒡᐦ JBNQA ᓂᔅᑯᒧᐎᓂᔨᐤ ᒑ ᐅᔅᒋᐦᑖᔨᒡᐦ 
ᒥᓯᓂᐦᐄᑭᓂᔨᐤ ᐋ ᒥᓯᓈᑖᔨᒡᐦ ᐋᐱᑎᓰᐎᓐᐦ ᐋ ᐃᔑᓈᑯᐦᒡ ᒑ ᓂᑑᒋᔅᒑᔨᐦᑖᑭᓂᐎᒡᐦ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡᐦ 
ᑭᔮᐦ ᐊᓂᐦᐄ ᐋᐱᑎᓰᐎᓐᐦ ᐋᑳ ᔮᔨᑖ ᒑ ᓂᑑᒋᔅᒑᔨᐦᑖᑭᓂᐎᒡᐦ ᐊᓂᑦᐦ ᑳ ᐃᔑ ᐐᓯᓈᑖᒡ ᐱᔅᑭᑎᓯᓂᐦᐄᑭᓐ 22 
(ᐱᔅᑭᑎᓯᓂᐦᐄᑭᓂᔥᐦ 1 ᑭᔮᐦ 2)᙮ ᓂᒧᔨ ᐅᐦᒋ ᓂᑎᐙᔨᐦᑎᒧᒡ ᒑᒀᔨᐤ ᐅᐦᒋ ᐊᓐ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ 
ᓅᑎᓯᓈᓂᐎᒡ, ᐙᔥ ᐆ ᐋ ᐃᔑᓈᑯᐦᒡ ᐋᐱᑎᓰᐎᓐ ᐊᑎᑑ ᒥᒋᓐ ᒑ ᓂᑑᒋᔅᒑᔨᐦᑖᑭᓂᐎᒡ, ᐙᔥ ᐋᐅᒄ ᓈᔥᒡ ᒫᒫᐦᒡ 
ᐋ ᐃᐦᑎᓈᓂᐎᒡ ᐊᓐ ᐋ ᓈᓂᑎᐙᔨᐦᒋᒑᓂᐎᒡ ᑭᔮᐦ ᒫᒫᐦᒡ ᒑ ᒌ ᐃᔑᓈᑯᐦᒡ ᒑ ᒌ ᐃᔑ ᑖᐦᑭᐦᐄᒑᐱᔨᒡ᙮ 

4	� ᐊᓐ ᓂᔅᑯᒧᐎᓐ ᐅᐦᒋ ᑎᐹᔨᐦᒋᒑᐎᓐ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌ, ᐋᑯᑦᐦ ᐋ ᐐᔥᑖᒡ ᒑ ᐅᑎᓂᑭᓂᐎᒡ ᐋ ᐅᐙᔮᐱᐦᑖᑭᓂᐎᒡ ᒑ 
ᐃᑖᐱᒋᐦᑖᑭᓂᐎᒡ ᐊᔅᒌ ᐅᐦᒋ ᐊᓐ ᐊᔅᒌᐤ ᑎᐹᔨᐦᒋᒑᐎᓐ ᑭᔮᐦ ᐄᔨᔨᐤ/ᐄᓅ ᑎᐹᔨᐦᒋᒑᐎᓐ; ᒥᒄ ᒫᒃ ᓂᒧᔨ ᐋᔥᒄ ᐅᐦᒋ ᒋᐦᒋᐱᔨᐦᑖᑭᓂᐎᐤ ᐆ 
ᒋᔅᒋᓂᐙᐱᐦᑏᐙᐎᓐ᙮ 

ᐋᔪᐎᒄ ᒫᒃ ᐙᐦᒋ ᒌ ᐅᔑᐦᑖᑦ JBACE ᑎᐹᓐ ᐋ ᒫᒨᐱᓈᓂᐎᔨᒡ ᒑ ᓈᓈᑭᒋᐦᑖᒡ ᐋ ᓈᓂᑎᐙᔨᐦᒋᒑᓂᐎᒡ 
ᒑ ᒌ ᓅᑎᓯᓈᓂᐎᒡ ᐋᒄ ᒫᒃ ᒑ ᓂᑑᒋᔅᒑᔨᐦᑎᐦᒡ ᓂᓈᐦᑰ ᐋ ᐊᑎ ᐃᐦᑎᓈᓂᐎᔨᒡ ᐋ ᓈᓂᑎᐙᔨᐦᒋᒑᓂᐎᔨᒡ 
ᑭᔮᐦ ᐋᔪᐎᒄ ᐋ ᐃᔑ ᓂᑎᐙᔨᐦᑎᐦᒡ ᒑ ᐋᐦᑎᓯᓂᐦᐄᑭᓂᐎᒡᐦ ᐊᓂᐦᐄ ᐱᔅᑭᑎᓯᓂᐦᐄᑭᓂᔥᐦ 1 ᑭᔮᐦ 2 ᐅᐦᒋ 
ᐊᓐ ᐱᔅᑭᑎᓯᓂᐦᐄᑭᓐ 22, ᒀᔣᓐ ᓂᑎᐙᔨᐦᑖᑯᐦᒑ ᒑ ᐋᐦᑎᓯᓂᐦᐄᑭᓂᐎᒡ᙮ ᐋᔪᐎᒄ ᐊᔮᐱᒡ ᑳ ᐃᐦᑎᐦᒡ ᐅᒌ 
ᑎᐹᓐ ᑳ ᒫᒨᐱᒡ ᒧᔮᒻ ᐊᓐ ᑳ ᐃᔑ ᐋᐱᑎᔒᔥᑖᑭᓂᐎᒡ 2008 ᐋ ᒌ ᓂᑎᐙᔨᐦᑖᑭᓂᐎᔨᒡ, ᐋᐅᒄ ᐊᓐ ᒑ 
ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᒑ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᐦᑖᑭᓂᐎᒡ 
ᐋᐱᑎᓰᐎᓐ ᐊᑎᑑ ᒑ ᐐᐦ ᒋᔅᒑᔨᐦᑖᑯᐦᒡ ᑖᓐ ᒑ ᐃᔅᐱᔨᒡ ᐃᔑ ᓃᔥᑖᒥᐦᒡ ᑭᔮᐦ ᒑ ᒌ ᔖᐳᓈᑯᐦᒡ ᐊᓐ ᐋ ᐊᑎ 
ᐃᐦᑎᓈᓂᐎᒡ ᐋ ᒋᔅᒋᓂᐙᐱᐦᑖᑭᓂᐎᒡᐦ ᐐᔓᐙᐎᓐᐦ ᐋᒄ ᒫᒃ ᓂᒥ ᒋᑭ ᐃᔑᓈᑯᓐ ᒫᒦᓂᒻᐦ ᒑ ᐃᐦᑑᑖᑭᓂᐎᒡ ᒑᒀᓐ᙮ 

A)	 ᐋ ᐃᔑ ᓂᑎᐙᔨᐦᑖᑭᓂᐎᒡ
ᐋᐅᒄ ᒫᒀᒡ ᒀᔑᓈᑯᐦᒡ ᐊᓐ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᐋᐱᑎᓰᐎᓐ, ᓂᒧᔨ ᑏᐙᐦᒡ ᒋᑭ 
ᓂᑑᒋᔅᒑᔨᐦᑖᑭᓂᐎᐤ ᑭᔮᐦ ᓂᒧᔨ ᐃᔑᓈᑯᓐ ᐋᑳ ᒫᒋᒽ ᒑ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ 
ᑭᔮᐦ ᐱᒫᑎᓰᐎᓂᐦᒡ᙮ ᐋᐅᒄ ᒫᒃ ᐙᐦᒋ ᐃᔑᓂᐦᑳᑖᒡᐦ “ᐋᑳ ᒋᔅᒑᔨᐦᑖᑯᐦᒡ ᑖᓐ ᒑ ᐃᑎᒋᐦᑎᑭᓂᐎᒡᐦ” ᐋᐱᑎᓰᐎᓐᐦ, 
ᐋᔪᐎᒄ ᒫᒃ ᐊᓂᒌ ᑳ ᒫᒨᐱᒡ ᑳ ᐙᐙᐱᐦᑎᐦᒡ ᐋᐱᑎᓰᐎᓂᔨᐤ ᑖᓐ ᒑ ᐃᑎᒋᐦᑎᑭᓂᐎᔨᒡ (COMEV) ᒑ 
ᐱᒋᔅᑎᓂᐦᒡ ᐋ ᐃᔑ ᓂᑎᐙᔨᐦᑎᐦᒡ ᑖᑆᐦ ᒑ ᓂᑑᒋᔅᒑᔨᐦᑖᑭᓂᐎᔨᒡ ᑭᔮᐦ ᒫᒃ ᐋᑳ ᒑ ᓂᑑᒋᔅᒑᔨᐦᑖᑭᓂᐎᔨᒡ ᑖᓐ 
ᒑ ᐃᔑ ᑖᐦᑭᐦᐄᒑᐱᔨᔨᒡ᙮ ᒥᔔ ᑳ ᒌᔑᐱᔨᔨᒡ ᐅᑖᐱᑎᓰᐎᓂᐙᐤ, ᐊᓂᒌ JBACE ᑳ ᓂᑑᒋᔅᒑᔨᐦᑎᐦᒃ ᒑᒀᔨᐤ ᑭᔮᐦ 
ᑎᐹᓐ ᑳ ᒫᒨᐱᒡ5 ᒌ ᐐᐦᑎᒧᒡ ᐊᓂᐦᐄ ᐅᓵ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ, ᓂᒧᔨ ᔮᔨᑖ ᒋᑭ 
ᓂᑑᒋᔅᒑᔨᐦᑖᑭᓂᐎᐤᐦ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡᐦ, ᐙᔥ ᓃᐦᑖᐦᒡ ᐃᐦᑎᑯᓐ ᐊᓐ ᑖᓐ ᒑ ᐃᑎᐦᐄᒑᐱᔨᒡᐦ ᐅᐦᒋ ᐊᓐ 
ᒑ ᒌ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᐋᐅᒄ ᐋ ᐊᔥᒋᐱᔨᒡ ᐊᓂᑦᐦ ᐱᔅᑭᑎᓯᓂᐦᐄᑭᓂᔥ 2᙮ 
ᐋᐅᒄ ᐅᓵ ᑳ ᐃᔑᓈᑯᐦᒡᐦ ᐅᐦᐄ ᐋᐱᑎᓰᐎᓐᐦ ᑯᔨᔅᒄ ᐋ ᒌ ᑎᐹᔨᐦᑖᑯᐦᒡᐦ ᐅᐦᒋ ᒌᔖᒡ ᐋ ᐃᐦᑎᑯᐦᒡᐦ ᐐᔓᐙᐎᓐᐦ 
ᑭᔮᐦ ᒫᒃ ᒋᔅᒋᓂᐙᐱᐦᑏᐙᐎᓐᐦ, ᑭᔮᐦ ᐋᐅᒄ ᓂᒥ ᐐᐦ ᐃᐦᑑᑖᑭᓂᐎᐤ ᒑᒀᓐ ᒫᒦᓂᒻᐦ ᒌ ᐊᔥᒋᐱᔨᐦᑖᑭᓂᐎᒡᐦ ᐊᓂᑦᐦ 
ᐱᔅᑭᑎᓯᓂᐦᐄᑭᓂᔥᐦ᙮

ᐋ ᑭᓂᐙᐱᐦᑖᑭᓂᐎᒡ ᑖᓐ ᒑ ᐃᔑᓈᑯᐦᒡ ᐊᓐ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᑭᔮᐦ ᐊᓐ ᑖᓐ ᒑ 
ᐃᑎᐦᐄᒑᐱᔨᒡ, ᐱᔥᒡ ᐊᓂᐦᐄ ᐋᐱᑎᓰᐎᓐᐦ ᒧᔮᒻ ᐋ ᐱᑯᓈᐦᐄᒑᓂᐎᒡ, ᒥᔥᑏᐦ ᐋ ᐅᑎᓂᑭᓂᐎᒡ ᒑᒀᓐ 
ᒑ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᐋ ᒫᔅᑭᓈᐦᒑᓂᐎᒡ, ᐋᐅᒄ ᐊᔮᐱᒡ ᒋᐱᐦ ᐃᔑᓈᑯᓐ “ᐋᑳ ᒋᔅᒑᔨᐦᑖᑯᐦᒡ ᑖᓐ ᒑ 
ᐃᑎᒋᐦᑎᑭᓂᐎᒡ” ᑭᔮᐦ ᐋᐅᒄ ᐊᔮᐱᒡ ᒋᐱᐦ ᐃᔑᓈᑯᓐ COMEV ᒑ ᓂᑎᐙᔨᐦᑎᐦᒡ ᑖᑆᐦ ᒑ ᓂᑎᐙᔨᐦᑖᑯᓂᔨᒡ 
ᒑ ᓂᑑᒋᔅᒑᔨᐦᑖᑭᓂᐎᔨᒡ ᑭᔮᐦ ᒫᒃ ᐋᑳ ᔮᔨᑖ ᒑ ᓂᑑᒋᔅᒑᔨᐦᑖᑭᓂᐎᔨᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᔨᒡ᙮ᒌ ᐱᒋᔅᓂᒧᒡ 

5	 ᒑ ᑭᓂᐙᐱᐦᑎᒥᓐ ᐋᓂᔅᑰᓯᓂᐦᐄᑭᓐ 1 ᐅᐦᒋ ᐊᓂᒌ ᐋ ᐃᑎᔥᑳᑐᒡ ᑎᐹᓐ ᑳ ᒫᒨᐱᒡ᙮

ᐊᔅᒌ ᑭᔮᐦ ᐱᒫᑎᓰᐎᓐ ᐋ ᐃᔑ ᐃᔮᔨᒫᔨᐦᑎᒥᐦᐄᑯᒡ ᐄᔨᔨᐅᒡ/ᐄᓅᒡ

ᐊᓂᔮ JBACE ᑳ ᐃᔑ ᐅᐙᔮᐱᐦᑎᐦᒡ ᒑ ᐃᐦᑎᓈᓂᐎᔨᒡ ᒫᒀᒡ 2013-2018, ᐋᑯᑦᐦ ᐋ ᐐᐦ ᐱᑯᐦᑖᑭᓂᐎᒡ 
ᒑ ᓃᔥᑖᒥᔥᑖᑭᓂᐎᒡ ᐊᑎᑑ ᒑ ᒌ ᒥᔪᒋᔅᒑᔨᐦᑖᑭᓂᐎᒡ ᒑᒀᓐ ᐋ ᐃᔮᔨᒫᔨᐦᑎᒥᐦᐄᐙᒡ ᐊᓂᑖᐦ ᐄᔨᔨᐤ/ᐄᓅ 
ᐃᐦᑖᐎᓐ ᐅᐦᒋ ᐊᓐ ᐋ ᑭᓂᐙᐱᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ ᐋ ᐊᑎ ᑖᐦᑭᐦᐄᒑᐱᔨᒡ ᒑᒀᓐ, ᐱᑯᓂᒑ ᐊᓐ 
ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᓂᑖᐦ ᐊᑎᒫᐲᓯᒽ ᑯᐯᒃ ᐊᔅᒌᐦᒡ᙮ 2014 ᑳ ᐃᔅᐱᔨᒡ, ᒌ ᐅᑖᔅᑯᓈᐅᒡ JBACE 
ᐐᐐᑎᒫ ᐊᐙᔨᐤᐦ ᒑ ᐙᐙᐱᐦᑎᒥᔨᒡᐦ ᒥᓯᓂᐦᐄᑭᓐᐦ ᐋᒄ ᒫᒃ ᒑ ᒌ ᒋᔅᒑᔨᐦᑖᑯᐦᒡ ᐋ ᐃᔑ ᐃᔮᔨᒫᔨᐦᑎᒥᐦᐄᑯᒡ 
ᒑᒀᔨᐤ ᐄᔨᔨᐅᒡ/ᐄᓅᒡ ᐅᐦᒋ ᐊᓐ ᐊᔅᒌ ᑭᔮᐦ ᐱᒫᑎᓰᐎᓐ ᐋ ᑭᓂᐙᐱᐦᑖᑭᓂᐎᒡ ᐋᒄ ᒫᒃ ᒑ ᒌ ᑭᓂᐙᐱᐦᑖᑭᓂᐎᒡ 
ᐊᓐ ᐱᔅᑭᑎᓯᓂᐦᐄᑭᓐ 22 ᐐᔓᐙᐎᓐ ᒑ ᒌ ᐅᔅᒋᐦᑖᑭᓂᐎᒡ᙮ ᐅᐙᔮᐱᐦᑎᒧᒡ JBACE ᒑ ᐃᔮᐱᒋᐦᑖᒡ ᐅᔮ 
ᑳ ᐃᔑ ᒥᔅᑭᐙᐦᑖᑭᓂᐎᔨᒡ ᑳ ᐙᐙᐱᐦᑖᑭᓂᐎᔨᒡᐦ ᒥᓯᓂᐦᐄᑭᓐᐦ ᐋᒄ ᒫᒃ ᒑ ᒌ ᒑᔥᑎᓈᒋᔥᑖᒡ ᐊᓂᔮ ᑳ ᐃᔑ 
ᒥᔅᑭᐙᐦᑖᑭᓂᐎᔨᒡ ᐊᓂᑦᐦ ᐋᐱᑎᓰᐎᓐᐦ ᑭᔮᐦ ᐃᐦᑖᐎᓐᐦ ᐊᓂᑦᐦ ᐊᔅᒌᐦᒡ᙮



10 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

JBACE ᐅᒥᓯᓂᐦᐄᑭᓂᐙᐤ ᐋ ᐃᔑ ᓂᑎᐙᔨᐦᑎᐦᒡ ᐅᐦᒋ ᐊᓂᔮᐦ ᑳ ᒥᓯᓂᐦᐆᓱᔨᒡᐦ ᓂᔅᑯᒧᐎᓂᔨᐤ ᑭᔅᑭᑎᓂᐲᓯᒽ 
2014 ᑳ ᐃᔅᐱᔨᔨᒡ᙮6 ᐋᔥᒄ ᒋᔅᒑᔨᐦᑎᒧᒡ ᐊᓂᒌ ᑳ ᒫᒨᐱᒡ ᒨᔥ ᐋ ᒋᔥᑎᒫᐎᓂᔨᒡ ᒑ ᒌ ᒥᐦᒋᐦᐋᑭᓂᐎᔨᒡᐦ 
ᐊᓂᔮᐦ ᑎᔮᐦᑭᐦᐆᑯᔨᒡᐦ ᐅᐦᒋ ᐊᓐ ᓂᓈᐦᑰ ᐋ ᐊᑎ ᐃᐦᑎᓈᓂᐎᒡ ᐋ ᒋᔅᒑᔨᐦᑎᒨᐦᐄᐙᓂᐎᒡ ᒋᔅᒑᔨᐦᑎᒧᐎᓐ ᐅᐦᒋ 
ᐊᓂᐦᐄ ᓃᔥᑖᒥᐦᒡ ᒑ ᐱᒥᐱᔨᐦᑖᑭᓂᐎᒡᐦ ᐋᐱᑎᓰᐎᓐᐦ ᑭᔮᐦ ᒑ ᒑᔥᑎᓈᑖᔮᔨᐦᑖᑯᐦᒡ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ 
ᐋᐱᑎᓰᐎᓂᔨᐤ ᒑ ᐅᑎᓂᒸᒡ ᐅᑖᔨᒫᔨᐦᑎᒧᐎᓂᔨᐤ ᐊᓂᔮᐦ ᑎᔮᐦᑭᐦᐆᑯᔨᒡᐦ ᐋᐦᒸᔮ ᒋᐦᒋᐱᔨᐦᑖᒡ ᒑᒀᔨᐤ᙮

B)	 ᑳ ᐅᐦᒋ ᒨᔅᒋᐱᔨᒡᐦ ᒑᒀᓂᐦᐄ
ᐊᓂᔮ ᑳ ᐃᔑ ᐋᐱᑎᔒᔥᑎᐦᒡ ᑳ ᓂᑑᒋᔅᒑᔨᐦᑎᐦᒃ ᒑᒀᔨᐤ ᑭᔮᐦ ᑎᐹᓐ ᑳ ᒫᒨᐱᒡ, ᐋᑯᑦᐦ ᑭᔮᐦ ᑳ ᐅᐦᒋ 
ᒨᔅᒋᐱᔨᔨᒡ ᒑᒀᔨᐤ ᐋ ᒌ ᐊᔥᒋᐱᔨᐦᑖᑭᓂᐎᔨᒡ ᐊᓂᑦᐦ ᑎᐹᒋᒨᓯᓂᐦᐄᑭᓂᐦᒡ ᐋ ᐃᔑ ᓂᑎᐙᔨᐦᑎᐦᒡ ᒑᒀᔨᐤ ᑭᔮᐦ 
ᐋᐅᒄ ᒑ ᐐᒋᐦᐄᑯᒡ ᒥᓯᐙ ᐊᐙᓂᒌ ᐊᑎᑑ ᒑ ᒌ ᒥᔪᓂᔥᑐᐦᑎᐦᒡ ᒑᒀᔨᐤ ᐅᐦᒋ ᐊᓐ ᐋ ᑭᓂᐙᐱᐦᑖᑭᓂᐎᒡ ᐋ 
ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ᙮ ᐋᐅᒄ ᒫᒃ ᐙᐦᒋ ᐃᔑᓈᑯᐦᒡ ᐊᓂᔮ ᐹᔅᑖᒋᓂᑭᓂᔨᐤ ᐋ ᓅᑯᐦᑖᒡ JBACE 
ᐊᓂᑖᐦ ᓂᑑᒋᔅᒑᔨᐦᑎᒧᐙᑭᓂᐦᒡ ᐊᓂᔮ ᒑ ᒌ ᐲᐦᑎᑖᐱᔨᓈᓂᐎᔨᒡ ᐅᐦᒋ ᐊᓐ ᒑ ᒌ ᐙᐱᐦᑖᑭᓂᐎᒡ ᑎᐹᒋᒨᓯᓂᐦᐄᑭᓐ 
ᑭᔮᐦ ᐊᓂᐦᐄ ᒑ ᒌ ᐲᐦᑎᑖᐱᔨᓈᓂᐎᒡᐦ ᐋ ᐃᔑᓈᑯᐦᒡ ᐋ ᒌ ᐅᐙᔮᐱᐦᑖᑭᓂᐎᒡ ᐊᓐ ᒑ ᐃᔑ ᐱᒥᐱᔨᒡ ᐋ 
ᓈᓂᑎᐙᔨᐦᒋᒑᓂᐎᒡ, ᐋ ᒥᓯᓈᑖᒡᐦ ᒋᔅᒋᓂᐙᐱᐦᑏᐙᐎᓐᐦ ᐊᓐ ᐋ ᒑ ᐃᐦᑎᓈᓂᐎᒡ ᐋ ᓈᓂᑎᐙᔨᐦᒋᒑᓂᐎᒡ 
ᑭᔮᐦ ᐊᓂᐦᐄ ᒋᔅᒋᓂᐙᐱᐦᑏᐙᐎᓐᐦ ᐊᓐ ᐋ ᓅᑎᓯᓈᓂᐎᒡ  ᐅᐦᒋ ᐊᓂᑦᐦ ᓂᔅᑯᒧᐎᓐ ᐅᐦᒋ ᑎᐹᔨᐦᒋᒑᐎᓐ 
ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮ ᐊᓂᒌ ᑳ ᒫᒨᐱᒡ ᒋᑭ ᓅᑯᐦᑖᐅᒡ ᑭᔮᐦ ᒥᓯᓂᐦᐄᑭᓂᔨᐤ ᐊᓐ ᒫᒀᒡ ᐋ 
ᐱᒥᐱᔨᐦᑖᑭᓂᐎᒡ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᐊᓂᑦᐦ ᐋ ᓅᑯᐦᑖᒡ ᒑᒀᔨᐤ ᓂᑑᒋᔅᒑᔨᐦᑎᒧᐙᑭᓂᐦᒡ᙮ 

6	� ᐊᓐ ᑎᐹᒋᒨᓯᓂᐦᐄᑭᓐ, ᓂᒧᔨ ᐋᔨᒧᑖᐤ ᐋ ᓈᓂᑎᐙᔨᐦᒋᒑᓂᐎᒡ ᑳ ᒫᔮᑎᓰᑦ ᐊᓯᓃ, ᐋᐅᒄ ᐋᒄ ᐊᓐ ᐋᔥᒄ ᒫᒀᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ 
ᐃᑖᔨᐦᑎᒥᐦᐄᐙᒡ ᑭᔮᐦ ᐋ ᓂᔥᑐᐎᓈᑭᓂᐎᒡ ᐊᐙᓂᒌ ᐅᐦᒋ ᐊᓐ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ᙮ ᐋᐅᒄ ᒫᒃ ᐅᐦᐄ ᐋ ᐃᔑᓈᑯᐦᒡᐦ 
ᐋᐱᑎᓰᐎᓐᐦ ᒑ ᑖᐅᐱᔨᒡᐦ ᐊᓂᑦᐦ ᐋᑳ ᒋᔅᒑᔨᐦᑖᑯᐦᒡ ᑖᓐ ᒑ ᐃᑎᒋᐦᑎᑭᓂᐎᒡᐦ ᐋᐱᑎᓰᐎᓐᐦ᙮ 

ᐋ ᐃᔮᐱᑎᔒᔥᑖᑭᓂᐎᒡ ᒑ ᒌ ᒫᐅᐦᑐᓂᑭᓂᐎᒡ ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ 
ᑭᔮᐦ ᐱᒫᑎᓰᐎᓐ 

ᒌ ᐐᐱᔨᐦᑖᐅᒡ JBACE ᒑ ᐃᔮᐱᑎᔒᔥᑖᑭᓂᐎᔨᒡ ᒑ ᒫᐅᐦᑐᓂᑭᓂᐎᒡ ᑭᔮᐦ ᒑ ᒫᑎᓂᐙᐱᔨᐦᑖᑭᓂᐎᒡ 
ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ ᑭᔮᐦ ᐱᒫᑎᓰᐎᓐ, ᒥᔅᑎᓯᓃᐦᒡ ᒌ ᐱᒥᐱᔨᐦᑖᑭᓂᐎᐤ ᒥᒋᓲᐲᓯᒽ 2014 ᑳ ᐃᔅᐱᔨᒡ᙮ 
ᐋᐅᒄ ᑳ ᐐᐦ ᐱᑯᐦᑖᑭᓂᐎᒡ ᒑ ᒌ ᒋᔅᒑᔨᐦᑖᑭᓂᐎᒡ ᑖᓐ ᐋ ᐊᑎ ᐃᑖᔨᐦᑖᑭᓂᐎᒡ ᐊᓂᑦᐦ ᐃᐦᑖᐎᓂᐦᒡ ᑭᔮᐦ ᒑ ᒌ 
ᒋᔅᒑᔨᐦᑖᑭᓂᐎᒡ ᑖᓐ ᐋ ᐃᔑ ᓂᑎᐙᔨᐦᑖᑯᐦᒡ ᐋ ᐐᐦ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ᙮ ᐆ ᑳ ᐃᔮᐱᑎᔒᔥᑖᑭᓂᐎᒡ, 
ᐋᐅᒄ ᑳ ᒌᐦᑳᓈᑯᐦᑖᑭᓂᐎᒡ ᐋ ᓂᑎᐙᔨᐦᑖᑯᐦᒡ ᒑ ᓂᐦᐄᐱᔨᐦᑖᑭᓂᐎᒡ ᒑ ᒌ ᒫᓂᑎᐙᐱᔨᐦᑖᑭᓂᐎᒡ ᐊᓐ ᐋ ᒌ 
ᐃᔑ ᒥᔅᑭᐙᐦᑖᑭᓂᐎᒡ ᑳ ᐃᔑ ᒥᔅᑭᐙᐦᑖᑭᓂᐎᒡ᙮ ᐋᐅᒄ ᑭᔮᐦ ᑳ ᒌᐦᑳᓈᑯᐦᑖᒡ ᐊᓂᒌ ᑳ ᐐᒋᐦᐄᐙᒡ ᐅᔮ ᑳ 
ᐃᔮᐱᑎᔒᔥᑖᑭᓂᐎᔨᒡ ᐋ ᐃᔥᐱᔥ ᒋᔥᑎᒫᐎᓂᔨᒡ ᒑ ᒥᒋᓈᐱᐦᑖᑭᓂᐎᒡ ᒑ ᒌ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᐋ ᐃᔑ 
ᓃᔥᑖᒥᔥᑖᑭᓂᐎᒡ ᐊᓂᑖᐦ ᐃᐦᑖᐎᓐᐦ ᑭᔮᐦ ᒑ ᐄᔅᑯᐱᔨᐦᑖᑭᓂᐎᒡ ᒑ ᒌ ᐙᐐᒋᐦᐄᐙᓂᐎᒡ ᐅᐦᒋ ᐊᓂᑖᐦ ᐃᐦᑖᐎᓐᐦ 
ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ ᐊᓂᑖᐦ ᐊᔅᒌᐦᒡ᙮ 

ᐊᓐ ᒫᒃ ᑳ ᒦᓐ ᑳ ᐱᒥᐱᔨᐦᑖᑭᓂᐎᒡ ᐋ ᐃᔮᐱᑎᔒᔥᑖᑭᓂᐎᒡ, ᓂᓈᐦᑰ ᒑᒀᓐ ᒌ ᒋᐦᒋᐱᔨᐦᑖᑭᓂᐎᐤ  ᐅᐦᒋ ᐊᓐ 
ᑖᐱᔥᑯᓐ ᐋ ᑭᓂᐙᐱᐦᑖᑭᓂᐎᒡ ᐲᐦᒡ ᑭᔮᐦ ᐐᐐᑎᒫ ᐊᓂᑦᐦ ᐊᔅᒌ ᐋ ᒌ ᓅᑯᐦᑖᑭᓂᐎᒡ ᐊᓂᑦᐦ JBACE ᐋ 
ᓅᑯᐦᑖᒡ ᒑᒀᔨᐤ ᓂᑑᒋᔅᒑᔨᐦᑎᒧᐙᑭᓂᐦᒡ᙮ ᐅᐙᔮᐱᐦᑎᒧᒡ JBACE ᒑ ᓯᐦᒑᒡ ᐊᓂᔮ ᑳ ᐃᔑ ᒥᔅᑭᐙᐦᑖᑭᓂᐎᔨᒡ 
ᐅᐦᒋ ᐊᓂᑖᐦ ᐊᑎᒫᐲᓯᒨ ᓂᑑᒋᔅᒑᔨᐦᑎᒨᑭᒥᒄᐦ ᑭᔮᐦ ᒑ ᓂᑎᐙᔨᐦᑎᐦᒡ ᒑ ᐐᒑᐱᑎᓰᒥᑯᒡ ᒑ ᐅᐦᐱᑳᐳᐎᐦᑖᒡ 
ᐋ ᓂᐦᐄᐱᔨᔨᒡ ᒑ ᐅᐦᒋ ᐱᒥᐱᔨᒡ ᒋᔅᒑᔨᐦᑎᒧᐎᓐ ᐋᒄ ᒫᒃ ᐊᑎᑑ ᒑ ᓂᐦᐄᐱᔨᒡ ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ 
ᒑᒀᓐ ᑭᔮᐦ ᐋ ᐃᔑ ᓂᑎᐙᔨᐦᑖᑯᐦᒡ ᐃᐦᑖᐎᓂᐦᒡ, ᒑ ᒌ ᒋᔅᒑᔨᐦᑎᔮᑭᓂᐎᒡ ᐊᓂᒌ ᑳ ᐃᔮᐱᒋᐦᑖᒡ ᒑᒀᔨᐤ ᐅᐦᒋ 
ᐊᓐ ᐋ ᐃᔑ ᒋᐦᒋᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᒑ ᒌ ᒫᑎᓂᐙᐱᔨᐦᑖᑭᓂᐎᒡ ᐊᓐ ᒑᒀᓐ ᐋ ᐃᔑ 
ᒥᔅᑭᐙᐦᑖᑭᓂᐎᒡ᙮

3	 ᐋ ᒥᔥᑭᐎᐦᑖᑭᓂᐎᒡ ᒥᓯᐙ ᐊᐙᓂᒌ ᒑ ᒌ ᐙᐐᒋᐦᐄᐙᒡ ᐊᓐ ᐋ 
ᐃᔑ ᐱᒥᐱᔨᐦᑖᑭᓂᐎᒡ 

ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓐ JBNQA ᓂᔅᑯᒧᐎᓐ ᒥᓯᓈᑖᐤᐦ ᐱᔥᒡ ᒋᔅᒋᓂᐙᐱᐦᑏᐙᐎᓐᐦ ᐅᐦᒋ ᐊᓐ ᒑ 
ᐃᔑᓈᑯᐦᒡ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᑭᔮᐦ 
ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᒡ᙮ ᐊᓐ ᒫᒃ ᐋ ᐃᔥᐱᔥ ᒋᔥᑎᒫᐅᐦᒡ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ 
ᐋᒄ ᒫᒃ ᒑ ᒌ ᒋᔥᑖᔨᐦᑖᑭᓂᐎᒡᐦ ᑭᔅᒋᐦᐅᐎᓐᐦ ᐊᓂᑦᐦ JBNQA ᓂᔅᑯᒧᐎᓂᐦᒡ, ᐊᓂᒌ JBACE ᑎᐹᓐ ᑳ ᒫᒨᐱᒡ7 
ᒌ ᓂᑎᐙᔨᒫᑭᓂᐎᐎᒡ ᒑ ᐅᔑᐦᑖᒡ ᐊᓂᔮᐦ ᓂᑎᐙᔨᐦᑎᒧᐎᓐᐦ ᐅᐦᒋ ᐊᓐ ᐊᑎᑑ ᒑ ᓂᐦᐄᐱᔨᐦᑖᑭᓂᐎᒡ ᐊᓐ ᐋ 
ᑭᓂᐙᐱᐦᑖᑭᓂᐎᒡ ᐐᔓᐙᐎᓐ ᐋ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ᙮

A)	 ᓂᔥᑐᔨᒡ ᐋ ᐃᔑ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒑᒀᓐ
ᐊᓂᔮ JBACE ᐅᑎᐹᒋᒨᓯᓂᐦᐄᑭᓂᐙᐤ ᐋ ᐃᔑ ᓂᑎᐙᔨᐦᑎᐦᒡ, ᐋᔪᐎᒄ ᐋ ᐊᔥᒋᐱᔨᔨᒡᐦ ᒥᓯᓂᐦᐄᑭᓐᐦ ᐋ 
ᐃᒋ ᐙᐙᐱᐦᑖᑭᓂᐎᒡᐦ ᐋ ᒌ ᒋᔅᒑᔨᐦᑖᑯᐦᑖᑭᓂᐎᒡᐦ ᒋᔅᒋᓂᐙᐱᐦᑏᐙᐎᓐᐦ ᑭᔮᐦ ᒑ ᐃᐦᑎᓈᓂᐎᑯᐱᓈ ᐊᓐ ᒑ ᒌ 
ᐃᔑᓈᑯᐦᒡ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ᙮ ᐋᐅᒄ ᑭᔮᐦ ᑳ ᓅᑯᐦᑖᑭᓂᐎᒡ ᐋ ᒌ ᐙᐙᐱᐦᑖᑭᓂᐎᒡᐦ ᐊᓐ ᐋ 
ᐃᔑ ᐱᒥᐱᔨᒡ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌ ᐅᐦᒋ ᐊᓂᑖᐦ ᑯᑎᒃᐦ ᐊᔅᒌᐦ ᐋ ᐃᔑ 
ᑎᐹᔨᐦᑖᑯᐦᒡᐦ ᑭᔮᐦ ᐊᓐ ᐋ ᐊᔥᒋᐱᔨᒡ ᐋ ᑯᒀᒋᔅᒑᒧᓈᓂᐎᒡ ᐊᓂᑖᐦ ᓂᓈᐦᑰ ᐋ ᐃᑎᔅᑳᓈᓯᓈᓂᐎᒡ ᐄᔨᔨᐤᐦ 
ᐃᐦᑖᐎᓐᐦ ᑖᓐ ᐋ ᐃᑖᔨᐦᑎᒥᐦᐄᐙᒡ ᒑᒀᓐ, ᐋᑯᑖᐦ ᐱᑯᓂᒑ ᐊᓂᑖᐦ ᒪᑫᓐᓰ ᕚᓖ, ᔫᒀᓐ ᐊᔅᒌ ᑭᔮᐦ ᓄᓇᕗᑦ 
ᐊᔅᒌ᙮ ᐋᑯᑦᐦ ᑭᔮᐦ ᒫᐦᒋᒡ ᒫᓯᓈᑖᒡ ᐊᓂᑦᐦ ᑎᐹᒋᒨᓯᓂᐦᐄᑭᓂᐦᒡ ᐋ ᒌ ᐊᔨᒥᐦᐋᑭᓂᐎᒡ ᐊᐙᓂᒌ ᑳ ᐙᐐᒋᐦᐄᐙᒡ 
ᑭᔮᐦ ᐊᓂᒌ ᑳ ᐙᐙᐱᐦᑎᐦᒡ ᒑᒀᔨᐤ ᒫᒀᒡ ᑳ ᓂᔥᑐᔨᓈᓂᐎᔨᒡ ᑳ ᐋᐱᐦᐊᒧᐙᑭᓂᐎᒡ ᐊᐙᓂᒌ ᒑ ᒌ ᐹᐦᑖᑯᐦᑖᒡ 
ᐅᑎᑖᔨᐦᑎᒧᐎᓂᐙᐤᐦ ᒫᒀᒡ ᐊᓐ ᑳ ᐙᐙᐱᐦᑖᑭᓂᐎᒡ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᐊᓐ ᒫᑑᔥ 
ᐋᐱᑎᓰᐎᓐ 2010 ᑳ ᐃᔅᐱᔨᒡ᙮

B)	 ᐋ ᔖᐳᓈᑯᐦᒡ ᑭᔮᐦ ᐋ ᒋᔅᒑᔨᐦᑖᑯᐦᒡ ᑖᓐ ᒑ ᐊᑎ ᐃᔅᐱᔨᒡ
ᐊᓂᔮ ᑳ ᒥᒋᓈᐱᐦᑎᐦᒡ JBACE ᑳ ᐃᔑ ᓂᑎᐙᔨᐦᑎᐦᒡ, ᐋᔪᐎᒄ ᐊᓂᔮ ᐊᑎᑑ ᒑ ᓂᐦᐄᐱᔨᔨᒡ ᒑ ᒌ 
ᒋᔅᒑᔨᐦᑎᒨᐦᐄᐙᓂᐎᒡ, ᐋ ᔖᐳᓈᑯᐦᒡ ᐋ ᐃᐦᑎᓈᓂᐎᒡ ᑭᔮᐦ ᒑ ᒋᔅᒑᔨᐦᑖᑯᐦᒡ ᑖᓐ ᒑ ᐃᐦᑎᓈᓂᐎᒡ ᐃᔑ 
ᓃᔥᑖᒥᐦᒡ᙮ ᐊᓂᐦᐄ ᓂᑎᐙᔨᐦᑎᒧᐎᓐᐦ, ᐋᐅᒄ ᑳ ᐃᔑᓈᑯᐦᑖᑭᓂᐎᒡᐦ ᐊᑎᑑ ᒑ ᒌ ᒥᔥᑭᐎᐦᑖᑭᓂᐎᒡ ᐊᓂᐦᐄ 
ᒋᔅᒋᓂᐙᐱᐦᑏᐙᐎᓐᐦ ᐋ ᐐᔥᑖᒡᐦ ᐊᓂᑦᐦ ᐱᔅᑭᑎᓯᓂᐦᐄᑭᓐ 22, ᐱᑯᓂᒑ ᐊᓐ ᒑ ᒌ ᓂᔥᑐᐎᓂᑭᓂᐎᒡ ᐋ 
ᒌᐦᑳᔮᔨᐦᑖᑯᐦᒡ ᒑ ᒌ ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ ᐊᓐ ᐋ ᑭᓂᐙᐱᐦᑖᑭᓂᐎᒡ ᐐᔓᐙᐎᓐ ᐋ ᓈᑭᑎᐙᔨᐦᑖᑭᓂᐎᒡ 
ᐊᔅᒌ ᑭᔮᐦ ᐱᒫᑎᓰᐎᓐ᙮

ᐋᔪᐎᒄ ᓈᑎᐙᔨᐦᑎᐦᒡ JBACE ᒑ ᐅᔑᐦᑖᑭᓂᐎᔨᒡ ᒑᒀᔨᐤ ᒑ ᐐᒋᐦᐄᐙᐱᔨᔨᒡ ᐊᓐ ᒧᔖ ᒑ ᒥᓯᓂᐦᐄᑭᓂᐎᒡᐦ 
ᐋᐱᑎᓰᐎᓐᐦ ᐋ ᐐᐦ ᒋᐦᒋᐱᔨᐦᑖᑭᓂᐎᒡᐦ ᑭᔮᐦ ᒑ ᐃᐦᑎᑯᐦᒡ ᑖᓐ ᒑ ᐃᔑ ᒋᔅᒋᓂᐙᐱᐦᑖᑭᓂᐎᒡ ᐋᒄ ᒫᒃ ᒑ ᒌ 
ᒋᔅᒑᔨᐦᑎᐦᒡ ᒥᓯᐙ ᐊᐙᓂᒌ ᐊᓂᔮ ᐱᔅᑭᑎᓯᓂᐦᐄᑭᓐ 22 ᒑ ᐃᐦᑎᓈᓂᐎᑯᐱᓈ ᑭᔮᐦ ᐊᓐ ᑖᓐ ᐋ ᐃᔑ ᐱᒥᐱᔨᒡ 
ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ᙮ ᒥᓯᐙ ᐆ ᒑᒀᓐ ᒌ ᑖᐦᑭᐦᐄᑭᓂᐎᐤ ᐊᓂᑦᐦ ᑎᐹᒋᒨᓯᓂᐦᐄᑭᓐ ᐋ ᐐᐦᑖᑯᐦᒡ ᐋ 
ᐊᑎ ᐃᔅᐱᔨᒡ ᑳ ᒥᔮᑭᓂᐎᒡ ᑎᐹᔨᐦᒋᒑᓯᐅᒡ 2012 ᑳ ᐃᔅᐱᔨᒡ᙮ 

ᓂᑎᐙᔨᐦᑎᒧᒡ JBACE ᒑ ᐱᒥᐱᔨᐦᑖᑭᓂᐎᔨᒡ ᒑ ᒌ ᐋᔨᒧᑖᑭᓂᐎᔨᒡ ᐱᔥᒡ ᐋ ᐊᑎ ᐃᔑᓈᑯᓂᔨᒡᐦ ᐋᐱᑎᓰᐎᓐᐦ 
ᒥᓯᐙ ᐊᐙᓐ ᒑ ᒌ ᐱᒋᔅᑎᓂᐦᒃ ᐅᑎᔨᒧᐎᓐ ᐅᐦᒋ ᐊᓐ ᐋ ᒥᓯᓂᐦᐄᑭᓂᐎᒡ ᑖᓐ ᒑ ᐃᔑ ᓈᓈᑭᒋᐦᑖᑭᓂᐎᒡ ᐅᐦᒋ 
ᐊᓐ ᒑ ᒥᓯᓂᐦᐄᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ᙮ ᐋᔪᐎᒄ ᑭᔮᐦ ᓈᑎᐙᔨᐦᑎᐦᒡ ᒑ ᐅᔑᐦᑖᑭᓂᐎᔨᒡ ᐋ 
ᐅᐙᔮᐱᐦᑖᑭᓂᐎᔨᒡ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ ᐅᐦᒋ ᐊᓐ ᐱᔅᑭᑎᓯᓂᐦᐄᑭᓐ 22 ᒑ ᐃᐦᑎᓈᓂᐎᑯᐱᓈ ᑭᔮᐦ 
ᒑ ᒌ ᓂᐦᐄᐱᔨᒡ ᐊᓐ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ᙮

7	 ᒑ ᑭᓂᐙᐱᐦᑎᒥᓐ ᐋᓂᔅᑰᓯᓂᐦᐄᑭᓐ 1 ᐅᐦᒋ ᐊᓂᒌ ᐋ ᐃᑎᔥᑳᑐᒡ ᑎᐹᓐ ᑳ ᒫᒨᐱᒡ᙮

C)	 ᑳ ᒫᒨᐱᒡ ᑳ ᐙᐙᐱᐦᑎᐦᒡ ᒑᒀᔨᐤ (COMEX) ᐋ ᐃᔑ ᓂᑎᐙᔨᐦᑎᐦᒡ 
ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ

ᒫᒀᒡ ᑳ ᐱᒥᐱᔨᐦᑖᒡ COMEX ᐋ ᓂᑑᒋᔅᒑᔨᐦᑎᐦᒡ ᐋ ᐃᑖᔨᐦᑎᒥᐦᐄᐙᔨᒡ ᐅᐦᒋ ᐊᓂᔮ ᒑ ᒋᔅᒋᓂᐙᐱᐦᑎᒧᐙᑯᐱᓈ 
ᒥᓯᐙ ᐊᐙᔨᐤᐦ ᒑ ᒌ ᐙᐐᒋᐦᐄᐙᔨᒡᐦ, ᒌ ᐐᐦᑎᒧᒡ JBACE ᐋ ᒌ ᓯᒋᔮᐦᐄᑯᒡ ᐅᔮᐦ ᑳ ᒫᒨᐱᔨᒡᐦ ᐅᐦᒋ ᐊᓂᔮ ᑳ 
ᐅᔥᑳᔨᒡ ᐋ ᓅᑯᐦᑖᒡ ᒑᒀᔨᐤ ᓂᑑᒋᔅᒑᔨᐦᑎᒧᐙᑭᓂᐦᒡ ᑭᔮᐦ ᐊᓐ ᐋ ᐃᐦᑎᑯᐦᒡ ᒥᓯᓂᐦᐄᑭᓐ ᐋ ᒥᓯᓈᑖᒡᐦ ᐋᐱᑎᓰᐎᓐᐦ 
ᒫᒀᒡ ᐋ ᐙᐙᐱᐦᑖᑭᓂᐎᒡᐦ᙮ ᒥᒄ ᒫᒃ ᒌ ᓂᑎᐙᔨᐦᑎᒧᒡ JBACE ᒑ ᓅᑯᐦᑖᑭᓂᐎᔨᒡ ᐊᓂᑦᐦ “ᒥᓯᓂᐦᐄᑭᓐᐦ” ᑳ 
ᐃᔑᓂᐦᑳᑖᒡ ᐹᔥᑖᒋᓂᑭᓐ, ᐊᓂᒌ ᑳ ᓈᓈᑭᒋᐦᑖᒡ ᐋ ᐃᔑ ᓂᑎᐙᔨᐦᑎᐦᒡ ᒑ ᓈᓈᑭᒋᐦᑖᑭᓂᐎᔨᑯᐱᓈ ᐅᐦᒋ ᐊᓐ 
ᐋ ᑭᓂᐙᐱᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ᙮ ᐅᐦᐄ ᒋᔅᒋᓂᐙᐱᐦᑏᐙᐎᓐᐦ, ᐋᐅᒄ ᒑᔥᑎᒫᐅᐦᒡ ᒑ ᒌ 
ᒥᔪᐱᔨᒡ ᐊᓐ ᒑ ᒌ ᐃᔑ ᒋᔅᒋᓂᐙᐱᐦᑖᑭᓂᐎᒡ ᑭᔮᐦ ᒑ ᒌ ᓂᐦᐄᔥᑳᒑᒡ ᐊᓐ ᐋ ᒌ ᒥᓯᓂᐦᐄᑭᓂᐎᒡ ᑖᓐ ᒑ ᐃᔑ 
ᑖᐦᑭᐦᐄᒑᐱᔨᒡ᙮

4	 ᐋ ᒋᐦᒋᐱᔨᐦᑖᑭᓂᐎᒡ ᐋ ᒌ ᐋᐦᑎᓯᓂᐦᐄᑭᓂᐎᒡ ᓅᑎᒫᓵᐤ 
ᐐᔓᐙᐎᓐ ᐊᓂᑦᐦ ᐊᔅᒌᐦᒡ

ᑆᐳᐦᒡ 2013-2014 ᑳ ᐃᔅᐱᔨᒡ, ᐋᑯᑦᐦ ᑳ ᒋᐦᒋᐱᔨᐦᑖᒡ JBACE ᒑ ᑭᓂᐙᐱᐦᑎᐦᒡ ᐊᓂᔮᐦ ᑭᔅᒋᐦᐅᐎᓐᐦ 
ᐋ ᐃᔮᒡ ᐄᔨᔨᐅᒡ/ᐄᓅᒡ ᐅᐦᒋ ᐋ ᓅᑎᒫᓵᓂᐎᔨᒡ ᐋ ᐐᔥᑖᔨᒡᐦ ᐊᓂᑦᐦ JBNQA ᓂᔅᑯᒧᐎᓂᐦᒡ ᒫᒀᒡ 
ᐊᓐ ᑳ ᒋᐦᒋᐱᔨᐦᑖᑭᓂᐎᒡ ᑳ ᐋᐦᑎᓯᓂᐦᐄᑭᓂᐎᒡ ᓄᑎᒫᓵᐤ ᐐᔓᐙᐎᓐ (2012)᙮ ᐋᑦ ᐃᔑᓈᑯᐦᒡ ᐊᓐ ᑳ 
ᐋᐦᑎᓯᓂᐦᐄᑭᓂᐎᒡ ᐐᔓᐙᐎᓐ ᐋ ᓂᑎᐙᔨᐦᑖᑯᐦᒡ ᒑ ᓈᑭᑎᐙᔨᐦᑖᑭᓂᐎᒡ ᒥᓯᐙ ᐋ ᐃᔑ ᐱᒥᐱᔨᐦᑖᒡ ᐄᔨᔨᐅᒡ 
ᓅᑎᒫᓵᐤ ᐋᐱᑎᓰᐎᓂᔨᐤ ᐅᑖᐦ ᑳᓈᑖᐦ ᐊᔅᒌᐦᒡ, ᓂᒧᔨ ᒥᒄ ᒥᒋᓐ ᒥᓯᓈᑖᐤ ᑖᓂᑖᐦ ᒑ ᐅᐦᒋ ᓈᑭᑎᐙᔨᐦᑖᑭᓂᐎᒡᐦ᙮ 
ᒌ ᓂᑎᐙᔨᒫᐅᒡ JBACE ᑳᓈᑖᐦ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᔨᒡᐦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ 
(DFO) ᒑ ᒋᐦᒋᐱᔨᐦᑖᔨᒡᐦ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓐ ᐋ ᐃᔑᓈᑯᐦᒡ ᐋ ᓂᑑᒋᔅᒑᔨᒦᓱᓈᓂᐎᒡ 
ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐊᓐ ᔮᔨᑖ ᒑ ᐃᐦᑑᑖᑭᓂᐎᒡ ᐋᒄ ᒫᒃ ᒑ ᒋᔅᒑᔨᐦᑖᑯᐦᒡ ᒀᔣᓐ ᒑ 
ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐹᔓᒡ ᓂᐲᐦᒡ ᐋ ᐱᒥᐱᔨᐦᑖᑭᓂᐎᒡ᙮ ᐊᓂᒌ ᑳ ᒫᒨᐱᒡ ᑭᔮᐦ ᒌ ᐅᔑᐦᑖᐅᒡ 
ᒋᔅᒋᓂᐙᐱᐦᑏᐙᐅᓯᓂᐦᐄᑭᓂᔨᐤ ᒑ ᒥᔮᑭᓂᐎᒡ ᐊᓂᒌ ᐋ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᐅᐦᒋ ᐊᓐ ᒑ 
ᐃᐦᑎᓈᓂᐎᒡ ᐋ ᓂᑑᒋᔅᒑᔨᒦᓱᓈᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ᙮ ᒋᑭ ᑯᒀᒋᔅᒑᒧᓈᓂᐎᐤ ᐊᓂᑖᐦ 
ᐄᔨᔨᐤ/ᐄᓅ ᐃᐦᑖᐎᓐᐦ ᒑ ᐐᒋᐦᐄᐙᒡ ᐊᓐ ᒑ ᐐᔥᑖᑭᓂᐎᒡ ᑖᓐ ᒑ ᐃᑎᓯᓈᑖᒡ ᐊᓐ ᒋᔅᒋᓂᐙᐱᐦᑏᐙᐅᓯᓂᐦᐄᑭᓐ, 
ᐙᔥ ᓈᔥᑖᑆᐦ ᒋᔥᑎᒫᐎᓂᔨᐤ ᒑ ᒌ ᐙᐐᒋᐦᐄᐙᒡ ᐊᓂᔮ ᒥᔥᑏᐦ ᐋ ᒋᔅᒑᔨᐦᑎᐦᒡ ᐋ ᐃᔑ ᐱᒥᐱᔨᐦᐄᓱᒥᑭᓂᔨᒡ 
ᒑᒀᔨᐤ ᐊᔅᒌᐦᒡ ᑭᔮᐦ ᐱᒫᑎᓰᐎᓂᔨᐤ᙮

A)	 ᐋ ᐱᒥᐱᔨᐦᑖᑭᓂᐎᒡ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ
ᐆ ᓂᑎᐙᔨᐦᑎᒧᐎᓐ, ᐋᐅᒄ ᑳ ᐐᐦ ᑖᐅᐦᐄᑭᓂᐎᒡᐦ ᐋ ᐊᐱᔖᔑᒡᐦ ᐋᐱᑎᓰᐎᓐᐦ ᐋᑳ ᐙᐙᐱᐦᑎᐦᒡ DFO᙮ 
ᐋᔪᐎᒄ ᐋ ᐃᑖᔨᐦᑎᐦᒡ JBACE, ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ, ᓂᒧᔨ ᒋᑭ ᒌ ᒥᔪᐱᔨᔨᐤ ᐐᐙᐤ ᒑ 
ᒌ ᓂᑑᒋᔅᒑᔨᒦᓱᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᔨᐤ ᐅᑖᐱᑎᓰᐎᓂᐙᐤ ᐹᔓᒡ ᓂᐲᐦᒡ ᐋ ᐱᒥᐱᔨᐦᑖᑭᓂᐎᒡ ᐹᑎᔥ ᒥᒄ 
ᐋ ᒥᔪᒋᔅᒑᔨᐦᑎᐦᒡ ᐋ ᐃᔑ ᐱᒥᐱᔨᐦᑖᔨᒡᐦ ᐄᔨᔨᐤᐦ/ᐄᓅᐦ ᓅᑎᒫᓵᐤ ᐋᐱᑎᓰᐎᓂᔨᐤ ᑭᔮᐦ ᐊᓂᔮᐦ ᓂᐲᐦ ᐋ ᐅᐦᒋ 
ᓅᑎᒫᓵᔨᒡᐦ᙮

ᐊᓐ ᐋ ᐱᒥᐱᔨᐦᑖᑭᓂᐎᒡ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ, ᐋᐅᒄ ᒋᐱᐦ ᐃᔑᓈᑯᓂᔨᐤ ᑳ ᐐᐦ ᒋᐦᒋᐱᔨᐦᑖᒡ 
ᐋᐱᑎᓰᐎᓂᔨᐤ ᒑ ᒌ ᐱᒋᔅᑎᓂᐦᒡ ᓃᔥᑎᒻ ᒋᔅᒑᔨᐦᑎᒧᐎᓂᔨᐤ ᐅᐦᒋ ᐊᓂᔮ ᐅᑖᐱᑎᓰᐎᓂᐙᐤ ᑭᔮᐦ ᒑ ᒌ 
ᑯᒀᒋᒫᑭᓂᐎᒡ ᐄᔨᔨᐅᒡ/ᐄᓅᒡ ᐋ ᐃᔮᐱᒋᐦᑖᒡ ᐊᓂᔮ ᓂᐲᔨᐤ ᐋ ᐅᐦᒋ ᓅᑎᒫᓵᒡ ᒀᔣᓐ ᒑ ᒌ ᐃᔑᓈᑯᓂᔨᒡ ᒑ 
ᑖᐦᑭᐦᐆᑯᒡ ᐊᓂᔮᐦ ᐋᐱᑎᓰᐎᓐᐦ᙮ ᐋᐅᒄ ᒋᐱᐦ ᐃᔑᓈᑯᓐ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᐊᑎᑑ ᒑ ᒌ 

ᓂᐦᐄᐱᔨᐦᑖᒡ ᐅᑖᐱᑎᓰᐎᓂᐙᐤ ᐅᐦᒋ ᐊᓂᔮ ᐊᑎᑑ ᒑ ᒌ ᒋᔅᒑᔨᐦᑎᐦᒡ ᒑᒀᔨᐤ ᐊᓂᑦᐦ ᐊᔅᒌᔨᐤ ᐋ ᐐᐦ ᒋᐦᒋᐱᔨᐦᑖᒡ 
ᐅᑖᐱᑎᓰᐎᓂᐙᐤ᙮

ᐊᓐ ᓂᑎᐙᔨᐦᑎᒧᐎᓐ ᒋᑭ ᓂᑎᐙᔨᐦᑖᑯᓐ ᒑ ᒋᔥᑖᔨᐦᑖᑭᓂᐎᒡ ᐊᓐ ᒌᒧᒡ ᒑ ᑭᓂᐙᔨᐦᑖᑯᐦᒡ ᐱᔥᒡ ᐊᓐ 
ᒋᔅᒑᔨᐦᑎᒧᐎᓐ ᐋ ᐅᐦᑎᓂᑭᓂᐎᒡ ᐄᔨᔨᐅᒡ/ᐄᓅᒡ ᐋ ᐃᐦᑖᒡ ᐅᐦᒋ ᐊᓐ ᐊᔅᒌᐦ ᐋ ᑭᓂᐙᐱᐦᑖᑭᓂᐎᒡᐦ᙮

ᐊᓐ ᑳ ᐱᒥᐱᔨᐦᑖᑦ DFO ᐊᓂᑦᐦ ᐊᔅᒌᐦᒡ ᒌ ᐐᐦᑎᒽ ᐋ ᐐᐦ ᐐᒑᐱᑎᓰᒫᑦ JBACE ᐅᐦᒋ ᐆ ᐋ 
ᑭᓂᐙᐱᐦᑖᑭᓂᐎᒡ, ᐋᔪᐎᒄ ᑳ ᐃᔑ ᐐᐦᑎᐦᒃ ᐊᓐ ᐋ ᐱᒥᐱᔨᐦᑖᑭᓂᐎᒡ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ, ᐋᐅᒄ 
“ᒫᐅᒡ ᐋ ᒥᔪᐱᔨᒡ” ᒋᐱᐦ ᐐᐦ ᐃᔑᓈᑯᐦᑖᑭᓂᐎᐤ, ᐋᒄ ᒫᒃ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᒋᐱᐦ 
ᐱᒋᔅᑎᓃᓲᒡ ᐅᔮ ᒑ ᒌ ᐃᔑ ᐙᐐᒋᐦᐄᐙᒡ, ᑭᔮᐦ ᐋᐅᒄ ᓂᒥ ᔮᔨᑖ ᓂᑎᐙᔨᐦᑖᑯᓐ ᒑ ᐋᐦᑎᓯᓂᐦᐄᑭᓂᐎᒡ ᐊᓐ 
ᓅᑎᒫᓵᐤ ᐐᔓᐙᐎᓐ ᑭᔮᐦ ᒫᒃ ᐊᓐ ᓅᑎᒫᓵᐤ ᓈᑭᑎᐙᔨᐦᑎᒧᐎᓐ ᐐᔓᐙᐅᓯᓂᐦᐄᑭᓐ ᐅᑖᐦ ᐐᐱᒡ ᐃᔑ ᓃᔥᑖᒥᐦᒡ᙮

B)	 ᒋᔅᒋᓂᐙᐱᐦᑏᐙᐅᓯᓂᐦᐄᑭᓐᐦ ᒑ ᑭᓂᐙᐱᐦᑎᐦᒡ ᑳ ᐐᐦ ᒋᐦᒋᐱᔨᐦᑖᒡ 
ᐋᐱᑎᓰᐎᓂᔨᐤ

ᐊᓐ ᒑ ᐊᔥᒋᐱᔨᒡ ᐅᐦᒋ ᐊᓂᑦᐦ ᐋᐱᑎᓰᐎᓐ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ, ᐋᔪᐎᒄ ᑭᔮᐦ ᐋ ᐅᔑᐦᑖᒡ JBACE 
ᒋᔅᒋᓂᐙᐱᐦᑏᐙᐅᓯᓂᐦᐄᑭᓂᔨᐤ ᒑ ᒥᔮᑭᓂᐎᒡ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᐊᓂᑦᐦ ᓂᐲᐦᒡ ᑭᔮᐦ 
ᒫᒃ ᐹᔓᒡ ᓂᐲᐦᒡ ᐊᓂᑖᐦ ᒉᐃᒥᔅ ᐯᐃ ᐊᔅᒌᐦᒡ᙮ ᐆ ᒥᓯᓂᐦᐄᑭᓐ, ᐋᑯᑦᐦ ᒑ ᐅᐦᒋ ᒋᔅᒑᔨᐦᑎᔮᑭᓂᐎᒡ ᐊᓂᒌ ᑳ ᐐᐦ 
ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᐊᓂᔮ JBNQA ᓂᔅᑯᒧᐎᓂᔨᐤ ᑭᔮᐦ ᐋ ᐃᔑ ᐃᔮᔨᒡᐦ ᐄᔨᔨᐤᐦ/ᐄᓅᐦ ᑭᔅᒋᐦᐅᐎᓐᐦ 
ᒑ ᓈᑭᑎᐙᔨᐦᑖᑭᓂᐎᔨᒡᐦ, ᑭᔮᐦ ᐊᓐ ᑖᓂᑖᐦ ᒑ ᐃᐦᑎᓈᓂᐎᒡ ᐋ ᒋᔅᒑᔨᐦᑎᔮᑭᓂᐎᒡ ᐄᔨᔨᐅᒡ/ᐄᓅᒡ ᒑᒀᔨᐤ ᐅᐦᒋ 
ᐊᓂᔮ ᒀᔣᓐ ᒑ ᑖᐦᑭᐦᐆᑯᒡ ᐅᑖᐱᑎᓰᐎᓂᐙᐤ᙮ ᐆ ᒥᓯᓂᐦᐄᑭᓐ ᒋᑭ ᓅᑯᐦᑖᑭᓂᐎᐤ ᐊᓂᑦᐦ DFO ᐋ ᓅᑯᐦᑖᒡ 
ᒑᒀᔨᐤ ᓂᑑᒋᔅᒑᔨᐦᑎᒧᐙᑭᓂᐦᒡ ᒑ ᒌ ᐅᐦᒋ ᒋᔅᒑᔨᐦᑎᒨᐦᐋᑭᓂᐎᒡ ᒑᒀᔨᐤ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ, ᑭᔮᐦ 
ᐋᑯᑦᐦ ᒑ ᓅᑯᐦᑖᑭᓂᐎᒡ ᐊᓂᑦᐦ JBACE ᐋ ᓅᑯᐦᑖᒡ ᒑᒀᔨᐤ ᓂᑑᒋᔅᒑᔨᐦᑎᒧᐙᑭᓂᐦᒡ᙮

ᒫᐦᒋᒡ ᒫᓯᓈᑖᒡ
ᐊᓐ 2014-2015 ᐹᔨᒄ ᐱᐳᓐᐦ ᐋ ᑭᓂᐙᐱᐦᑖᑭᓂᐎᒡ, ᐋᐅᒄ ᑳ ᒌᐦᑳᓈᑯᐦᑖᑭᓂᐎᒡ ᓂᓈᐦᑰ ᐋ ᐊᑎ ᐃᔑᓈᑯᓂᔨᒡ 
JBACE ᐅᑖᐱᑎᓰᐎᓂᐙᐤ᙮ ᐋᑯᑖᐦ ᐊᓂᑖᐦ ᓃᔥᑎᒻ ᑯᐯᒃ ᑎᐹᔨᐦᒋᒑᓰᓈᐦᒡ ᑭᔮᐦ ᐄᔨᔨᐅᒡ/ᐄᓅᒡ ᑳ ᐅᔮᔨᒫᑭᓂᐎᒡ 
ᒑ ᐐᒑᐱᑎᓰᒫᒡ BAPE ᒫᒀᒡ ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᑭᔮᐦ ᓂᔥᑐᔨᔥᑖᑭᓂᐎᒡ ᐊᓐ ᒑ ᒌ 
ᐋᔨᒧᑖᑭᓂᐎᒡ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐊᓐ ᑳ ᐃᔑ ᐱᒥᐱᔨᐦᑖᑭᓂᐎᒡ ᐊᓂᑖᐦ ᒉᐃᒥᔅ ᐯᐃ 
ᐊᔅᒌᐦᒡ᙮ ᐊᓂᒌ ᑳ ᐊᔥᑎᐱᒡ JBACE ᑳ ᒋᔥᑎᐱᒡ ᒌ ᐱᒋᔅᑎᓂᒧᒡ ᐋ ᒥᔻᐱᑎᓰᒡ ᒑ ᒌ ᐅᐦᒋ ᐐᒋᐦᑖᒡ ᒑᒀᔨᐤ 
ᐋᒄ ᒫᒃ ᒑ ᒌ ᒋᔅᒌᐦᑖᑭᓂᐎᔨᒡ ᐄᔨᔨᐅᒡ/ᐄᓅᒡ ᑭᔮᐦ ᒉᐃᒥᓯᔦᓐ ᐋ ᐃᔑ ᐐᐦᑎᐦᒡ ᐋ ᐃᔮᔨᒫᔨᐦᑎᒥᐦᐄᑯᒡ ᐊᓂᑦᐦ 
ᑎᐹᒋᒨᓯᓂᐦᐄᑭᓂᔨᐤ ᑳ ᒥᓯᓂᐦᐊᒥᔨᒡᐦ BAPE ᑳ ᒋᔥᑎᐱᔨᒡᐦ᙮

ᐋᔪᐎᒄ ᒦᓐ JBACE ᑳ ᑯᒋᐦᑖᒡ ᒑ ᓂᐦᐄᐱᔨᐦᑖᒡ ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ 
ᒑᒀᓐ ᑭᔮᐦ ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᒡ ᐋᐱᑎᓰᐎᓐ ᐅᐦᒋ ᐊᓐ ᐋ ᒌ ᐅᑎᓂᑭᓂᐎᒡᐦ 
ᓂᑎᐙᔨᐦᑎᒧᐎᓐᐦ ᐋᒄ ᒫᒃ ᒑ ᒌ ᓂᐦᐄᐱᔨᒡ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ ᐊᓐ ᐋ ᑭᓂᐙᐱᐦᑖᑭᓂᐎᒡ 
ᐐᔓᐙᐎᓐ ᐋ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ᙮ ᐊᓂᒌ ᑳ ᒋᔥᑎᐱᒡ ᒌ ᐅᑎᓂᒧᒡ ᑭᔮᐦ ᑖᓂᑖᐦ 
ᒑ ᐃᑎᒋᐦᑎᑭᓂᐎᒡ ᐊᓐ ᐋ ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᐋᒄ ᒫᒃ ᐊᑎᑑ ᒑ ᒌ ᓂᐦᐄᐱᔨᒡ ᐋ 
ᐙᐙᐱᐦᑖᑭᓂᐎᒡᐦ ᒥᓯᓂᐦᐄᑭᓐᐦ ᐋ ᒥᓯᓈᑖᒡᐦ ᐋᐱᑎᓰᐎᓐᐦ ᑏᐙᐦᒡ ᒑ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᒫᒃ ᐋᑳ ᔮᔨᑖ ᒑ 
ᓂᑑᒡᓯᒑᔨᐦᑖᑭᓂᐎᒡ ᐅᐦᒋ ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᑭᔮᐦ 
ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᐱᒥᐱᔨᒡᐦ᙮

ᐋᔪᐎᒄ ᐊᓐ ᒦᓐ JBACE ᑳ ᒑᔥᑎᓈᒋᔥᑖᒡ ᐄᔨᔨᐅᒡ/ᐄᓅᒡ ᐅᓅᑎᒫᓵᐤ ᑭᔅᒋᐦᐅᐎᓂᐙᐤᐦ ᒑ ᒋᔅᒌᐦᑖᑭᓂᐎᔨᒡᐦ ᐊᓐ 
ᑳ ᐋᐦᑎᓯᓂᐦᐄᑭᓂᐎᒡ ᓅᑎᒫᓵᐤ ᐐᔓᐙᐎᓐᐦ (2012) ᐅᐦᒋ ᐊᓂᔮ ᐋ ᒌ ᓂᑎᐙᔨᐦᑎᐦᒡ ᒑ ᐅᔑᐦᑖᑭᓂᐎᔨᒡ ᒑ ᒌ 
ᐱᒥᐱᔨᐦᑖᑭᓂᐎᒡ ᒑ ᒌ ᐋᔔᐱᔨᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᑭᔮᐦ ᐄᔨᔨᐅᒡ/
ᐄᓅᒡ ᒑ ᒌ ᐅᔑᐦᑖᒡ ᒋᔅᒋᓂᐙᐱᐦᑏᐙᐅᓯᓂᐦᐄᑭᓂᔨᐤ ᒑ ᒥᔮᑭᓂᐎᒡ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ᙮

ᐆ ᒦᓐ ᒑ ᐱᐳᐦᒡ, ᐊᓂᒌ ᑳ ᒋᔥᑎᐱᒡ ᒋᑭ ᐋᐱᑎᔒᔥᑎᒧᒡ ᐊᑎᑑ ᒑ ᓂᐦᐄᐱᔨᔨᒡ ᐋ ᒫᑎᓂᐙᐱᔨᐦᑖᑭᓂᐎᒡ 
ᒋᔅᒑᔨᐦᑎᒧᐎᓐ ᑳ ᒫᐅᐦᑐᓂᑭᓂᐎᒡ ᒫᒀᒡ ᑳ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ 
ᑭᔮᐦ ᑳ ᒌᔑᐦᑖᑭᓂᐎᒡ ᐋᐱᑎᓰᐎᓐ ᐋ ᐙᐙᐱᐦᑖᑭᓂᐎᒡ ᑖᓐ ᑳ ᐃᔑ ᑖᐦᑭᐦᐄᒑᐱᔨᒡ, ᒑ ᒑᔥᑎᓈᒋᔥᑖᑭᓂᐎᒡ 
ᒑ ᒋᔅᒌᐦᑖᑭᓂᐎᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ, ᑭᔮᐦ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ 
ᐙᐙᐱᐦᑖᑭᓂᐎᒡ ᐋᐱᑎᓰᐎᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᐊᓐ ᒑ ᒌ ᐋᐱᒋᐦᑖᑭᓂᐎᒡ ᒑ ᐐᒋᐦᐄᐙᐱᔨᒡ ᐋ 
ᐅᔮᔨᐦᑖᑭᓂᐎᒡ ᒑᒀᓐ᙮

ᐋᓂᔅᑰᓯᓂᐦᐄᑭᓐ 1

ᐋ ᐃᑎᔥᑳᑐᒡ ᑭᔮᐦ ᑳ ᓂᔥᑐᔨᒡ JBACE

1.1	ᐋ ᐃᑎᔥᑳᑐᒡ JBACE

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑳᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:

ᒞᓐ ᐲᑳᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ (ᐅᒋᒫᐤ) 

ᓕᓐ ᔓᐙᓂᔦᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ

ᐋᓐ-ᒪᕇ ᑰᑌ, ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑳᓈᑖᐦ

ᒸᓃᒃ ᓘᓰ ᓲᕆᔪᓪ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᐋᑦ ᐄᔨᔨᐤᐦ ᑭᔮᐦ ᐊᔨᔥᒌᒫᐤᐦ ᑭᔮᐦ ᐋ 
ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᑎᒫᐲᓯᒽ

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:

ᒞᓐ-ᐱᔦᕐ ᓛᓂᔦᓪ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ ᑭᔮᐦ ᐋ 
ᒫᔑᐦᑖᑭᓂᐎᒡ ᐃᔨᐦᒡ ᐋ ᐃᔅᐱᔨᒡ ᒌᔑᒄ (ᑳ ᐅᐦᒋ ᑖᐦᒋᔥᑭᐙᑦ ᐅᒋᒫᐤᐦ)

ᒫᓍᐦ ᓰᕐ, ᔑᐴᑲᒨ ᐃᐦᑖᐎᓐ

ᑮ ᐁᑑ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᒥᔥᑎᑯᔅᑳᔨᒡ, ᓂᑑᐦᐅᐎᓂᔨᐤ ᑭᔮᐦ ᐊᔅᒌᐦ ᑳ 
ᓈᑭᑎᐙᔨᐦᑖᑯᐦᒡᐦ / ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᓂᒥᔅᒌᐤ ᐃᔥᑯᑖᔨᐤ ᑭᔮᐦ ᐊᔅᒌᐦᒡ ᐋ 
ᐅᐦᑎᓂᑭᓂᐎᒡ ᒑᒀᓐ

ᐹᔅᑳᓪ ᓛᐯᐃ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ ᑭᔮᐦ ᐋ 
ᒫᔑᐦᑖᑭᓂᐎᒡ ᐃᔨᐦᒡ ᐋ ᐃᔅᐱᔨᒡ ᒌᔑᒄ (MDDELCC) (ᐃᔅᐱᓐ ᒋᓵᔮᔅᑯᓂᐲᓯᒽ 2015)

ᒪᕇ-ᒎᓭᐃ ᓖᔂᑦ, MDDELCC (ᐹᑎᔥ ᒋᓵᔮᔅᑯᓂᐲᓯᒽ 2015)

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᐄᔨᔨᐤ/ᐄᓅ ᑎᐹᔨᐦᒋᒑᐎᓂᐦᒡ (CNG) ᑳ ᐅᐦᒋ ᐅᔮᔨᒫᑭᓂᐎᒡ:

ᒌᓀᑦ ᔖᓗᐙ

ᒞᓐ ᑆᓪ ᒥᕐᑣᒃ

ᔣᓐᑖᓪ ᐊᑎᕐ ᑌᑦᕉ

ᒣᓕᓵᐦ ᓵᑲᓈᔥ 

1.2 ᐋ ᐃᑎᔥᑳᑐᒡ ᑯᑎᑭᒡ ᑳ ᐊᑎ ᒫᒨᐱᒡ 
1.2.1 ᑳ ᒫᒨᐱᔥᑎᐦᒡ ᐋᐱᑎᓰᐎᓂᔨᐤ 

ᒪᕇ-ᒎᓭᐃ ᓖᔂᑦ, ᑯᐯᒃ (ᐹᑎᔥ ᒋᓵᔮᔅᑯᓂᐲᓯᒽ 2015)

ᐹᔅᑳᓪ ᓛᐯᐃ (ᐃᔅᐱᓐ ᒋᓵᔮᔅᑯᓂᐲᓯᒽ 2015)

ᔣᓐᑖᓪ ᐊᑎᕐ ᑌᑦᕉ, CNG

ᒞᓐ ᐱᑳᕐ, ᑳᓈᑖᐦ

ᒸᓃᒃ ᓘᓰ ᓲᕆᔪᓪ, ᑳᓈᑖᐦ

ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ

1.2.2 ᑳ ᒋᔥᑎᐱᔥᑎᒡ ᐋ ᑖᐦᑭᐦᐄᒑᐱᔨᔨᒡ ᐋ ᐐᐦ ᐅᔑᐦᑖᑭᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ	

ᒞᓐ ᑆᓪ ᒥᕐᑣᒃ, CNG (ᑳ ᒋᔥᑎᐱᒡ ᐅᒋᒫᐤ)

ᒫᓍᐦ ᓰᕐ, ᑯᐯᒃ

ᒞᓐ ᐱᑳᕐ, ᑳᓈᑖᐦ

ᒣᓕᓵᐦ ᔖᑲᓈᔥ, CNG

ᑳᕪᕆᓐ ᓘᓯᔦᐃ, ᑳ ᒋᔅᒑᔨᐦᑎᒨᐦᐄᐙᑦ 

1.2.3 ᑎᐹᓐ ᑳ ᒫᒨᐱᔥᑎᐦᒡ ᐋ ᓈᓂᑎᐙᔨᐦᒋᒑᓂᐎᔨᒡ ᒑ ᒌ ᓅᑎᓯᓈᓂᐎᔨᒡ 

ᓰᒸᐦ ᓭᓐᑦ-ᒞᕐᒡ, ᑯᐯᒃ

ᒞᓐ ᐱᑳᕐ, ᑳᓈᑖᐦ

ᒌᓀᑦ ᓛᔓᐙ, CNG

ᑭᕃᔭᒻ ᒸᕃᐦ, ᑳ ᐙᐙᐱᐦᑎᐦᒃ ᐋ ᐊᑎ ᐃᔅᐱᔨᔨᒡ ᒑᒀᔨᐤ

1.2.4 ᑎᐹᓐ ᑳ ᒫᒨᐱᔥᑎᐦᒡ ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ 

ᐋᓐ-ᒪᕇ ᑰᑌ, ᑳᓈᑖᐦ

ᒌᓀᑦ ᓛᔓᐙ, CNG

ᐹᔅᑳᓪ ᓛᐯᐃ, ᑯᐯᒃ (ᐃᔅᐱᓐ ᒋᓵᔮᔅᑯᓂᐲᓯᒽ 2015)

ᒪᕇ-ᒍᓭᐃ ᓖᔂᑦ, ᑯᐯᒃ (ᐹᑎᔥ ᒋᓵᔮᔅᑯᓂᐲᓯᒽ 2015)

ᑭᕃᔭᒻ ᒸᕃᐦ, ᑳ ᐙᐙᐱᐦᑎᐦᒃ ᐋ ᐊᑎ ᐃᔅᐱᔨᔨᒡ ᒑᒀᔨᐤ

1.2.5 ᑎᐹᓐ ᑳ ᒫᒨᐱᔥᑎᐦᒡ ᑳ ᒋᐦᒋᐱᔨᐦᑖᑭᓂᐎᔨᒡ ᓅᑎᒫᓵᐤ ᐐᔓᐙᐎᓂᔨᐤ

ᓕᓐ ᔓᐙᓂᔦᕐ, ᑳᓈᑖᐦ

ᒞᓐ-ᐱᔦᕐ ᓛᓂᔦᓪ, ᑯᐯᒃ

ᔣᓐᑖᓪ ᐊᑎᕐ ᑌᑦᕉ, CNG

ᒍᓭᐃ ᐱᕉᓀᓪ, HFTCC

ᑭᕃᔭᒻ ᒸᕃᐦ

ᒫᕐᒃ ᒉᑎᓐ

1.2.6 ᑎᐹᓐ ᑳ ᒫᒨᐱᔥᑎᐦᒡ ᒑ ᐃᔑ ᓃᔥᑖᒥᔥᑖᑭᓂᐎᔨᒡ 2015-2016

ᐹᔅᑳᓪ ᓛᐯᐃ, ᑯᐯᒃ

ᒌᓀᑦ ᓛᔓᐙ, CNG

ᒞᓐ ᐱᑳᕐ, ᑳᓈᑖᐦ

ᒫᕐᒃ ᒉᑎᓐ

ᑭᕃᔨᒻ ᒸᕆᓐ

1.3	ᒥᓯᓂᐦᐄᒑᐅᑭᒥᒄ
ᓗᐐᔅ ᐯᓨᓐᔐᐃ, ᒥᓯᓂᐦᐄᒑᐅᑭᒥᒄ ᐅᒋᒫᐤ (ᐹᑎᔥ ᒥᑯᔖᒌᔑᑭᓂᐲᓯᒽ 2014)

ᐋᒦᕌᐦ ᐁᓪᑭᐦᐁᓃ, ᒥᓯᓂᐦᐄᒑᐅᑭᒥᒄ ᐅᒋᒫᐤ (ᐃᔅᐱᓐ ᒥᑯᔖᒌᔑᑭᓂᐲᓯᒽ 2014)

ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ 

ᑭᕃᔭᒻ ᒸᕃᐦ, ᑳ ᐙᐙᐱᐦᑎᐦᒃ ᐋ ᐊᑎ ᐃᔅᐱᔨᔨᒡ ᒑᒀᔨᐤ ᐊᔅᒌᐦᒡ

1.4	JBACE ᑳ ᓂᔥᑐᔨᒡ
ᓂᔮᓈᓈᐤ ᑎᐦᑣᐤ ᒌ ᓂᔥᑐᔨᐎᒡ ᑭᔮᐦ ᒌ ᑖᐦᑳᐱᐦᒑᓂᒫᑑᒡ ᑳ ᒫᒨᐱᒡ ᒫᒀᒡ 2014-2015 ᑳ ᐹᔨᒄ ᐱᐳᓂᔨᒡ:

184th ᑳ ᓂᔥᑐᔨᒡ	 ᑖᐦᑳᐱᐦᒑᓂᑭᓂᐦᒡ ᐋ ᐊᔨᒥᐦᐄᑐᒡ, ᓂᔅᒋᐲᓯᒽ 7, 2014; 

185th ᑳ ᓂᔥᑐᔨᒡ 	ᑯᐯᒃ, ᓂᔅᒋᐲᓯᒽ 30, 2014;

186th ᑳ ᓂᔥᑐᔨᒡ  	ᑖᐦᑳᐱᐦᒑᓂᑭᓂᐦᒡ ᐋ ᐊᔨᒥᐦᐄᑐᒡ, ᐋᔑᒸᑯᐲᓯᒽ 13, 2014;

187th ᑳ ᓂᔥᑐᔨᒡ 	ᔑᐴᑲᒨ, ᒧᔖᐙᐦᔮᐅᐲᓯᒽ 4, 2014;

188th ᑳ ᓂᔥᑐᔨᒡ 	ᒨᓕᔮᐤ, ᐐᔖᑯᐲᓯᒽ 15, 2014;

189th ᑳ ᓂᔥᑐᔨᒡ	 ᑯᐯᒃ, ᑭᔅᑭᑎᓂᐲᓯᒽ 25, 2014;

190th ᑳ ᓂᔥᑐᔨᒡ	 ᒨᓕᔮᐤ, ᒋᓵᔮᔅᑯᓂᐲᓯᒽ 9, 2015;

191st ᑳ ᓂᔥᑐᔨᒡ	 ᒨᓕᔮᐤ, ᒋᔖᐲᓯᒽ 11, 2015᙮



18 ᑳ ᑭᒑᔅᒋᒫᒑᒡ ᒑ ᐃᔑ ᓈᓈᑭᒋᐦᑖᑭᓂᐎᔨ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐋᓂᔅᑰᓯᓂᐦᐄᑭᓐ 2

ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ 
ᐹᔨᒄ ᐱᐳᓐᐦ ᐃᔅᒄ ᒥᒋᓲᐲᓯᒽ 31, 2015
(ᐋᑳ ᐅᐦᒋ ᒑᔥᑎᓈᒋᐦᑖᑭᓂᐎᒡ – ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ*)

ᔔᔮᓐ ᑳ ᐲᐦᑎᑖᐱᔨᑦ
ᑳ ᐹᒋ ᐱᒋᔅᑎᓈᒡ MDDELCC, CEAA ᑭᔮᐦ CNG	

	 JBACE ᒥᓯᓂᐦᐄᒑᐅᑭᒥᒄ	 301 000

	 COMEV ᒥᓯᓂᐦᐄᒑᐅᑭᒥᒄ	 30 000

ᐱᔥᒑ ᒫᒨ 	 $331 000

ᑳ ᐹᒋ ᐱᒋᔅᑎᓈᑭᓂᐎᑦ ᐅᐦᒋ AANDC ᐊᓐ ᑳ ᒋᔥᑎᐱᔥᑎᐙᑭᓂᐎᑦ ᑳ ᒫᔮᑎᓰᑦ ᐊᓯᓃ	 $70 000 

ᒫᒨ ᔔᔮᓐ ᑳ ᐲᐦᑎᑖᐱᔨᑦ	 $401 000 



19ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2014–2015

ᐋ ᐃᔅᐱᔨᐦᐄᐙᑦ ᔔᔮᓐ ᐋ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ
	 ᐋ ᐅᐦᑎᓰᓈᓂᐎᒡ ᑭᔮᐦ ᐋ ᑎᐱᐦᐊᒧᐙᑭᓂᐎᒡ ᐊᐙᓂᒌ 	 $160 126 

	 ᐋ ᐅᐦᒋ ᐋᔔ ᐊᔨᒥᐦᐄᑐᓈᓂᐎᒡ	 5 851

	 ᐋ ᐊᐅᐦᐋᓱᓈᓂᐎᒡ (ᒥᓯᓂᐦᐄᒑᐅᑭᒥᒄ)	 30 826

	 ᐋ ᐃᔅᐱᔨᐦᐄᐙᑦ ᔔᔮᓐ ᐋ ᐱᐹᒥᐱᔨᓈᓂᐎᒡ	 6 726

	 ᐋ ᐃᑣᔥᑎᒫᒑᓂᐎᒡ	 35 112

	 ᐋ ᑎᐱᓯᓂᐦᐄᑭᓂᐎᒡᐦ ᒥᓯᓂᐦᐄᑭᓐᐦ	 6 160

	 ᐋ ᐃᑎᔑᐦᐄᑭᓂᐎᒡ ᒑᒀᓐ ᑭᔮᐦ ᒥᓯᓂᐦᐄᑭᓐᐦ	 1 004

	 ᐋ ᐃᔑ ᐋᐱᒋᐦᑖᑭᓂᐎᒡ ᒑᒀᓐ ᒥᓯᓂᐦᐄᒑᐅᑭᒥᑯᐦᒡ	 9 219

	 ᑳ ᑭᔅᒋᐦᐅᒡ ᐋ ᓂᑎᐙᔨᐦᑖᑭᓂᐎᔨᒡ ᐅᑎᑖᔨᐦᑎᒧᐎᓂᐙᐤ, ᐋ ᓂᔥᑐᔨᓈᓂᐎᒡ	 4 764

	 ᐐᒋᐦᐄᐙᐤ ᔔᔮᓐ ᐋ ᒫᐅᒋᐦᑎᒫᓱᓈᓂᐎᒡ	 518

	 ᐋ ᐃᔅᐱᔨᑦ ᔔᔮᓐ ᐋ ᐐᒋᐦᐄᐙᓂᐎᒡ ᒑᒀᓐ ᑭᔮᐦ ᐋ ᓂᔥᑐᔨᓈᓂᐎᒡ	 383

	 ᐋ ᑎᐱᐦᐊᒧᐙᑭᓂᐎᒡ ᑳ ᐋᐱᒋᐦᐋᑭᓂᐎᒡ ᑭᔮᐦ ᐎᔮᔅᑯᓂᒑᐎᓐ	 1 338

	 ᑳ ᑭᒑᔅᒋᒫᒑᒡ ᐋ ᐃᔅᐱᔨᐦᐄᐙᑦ ᔔᔮᓐ	 — 	

	 ᐋ ᒋᐦᒋᐱᔨᐦᑖᑭᓂᐎᒡ ᑳ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ	 5 447

	 ᐋ ᐃᔅᐱᔨᐦᐄᐙᑦ ᔔᔮᓐ ᑳ ᒋᔥᑎᐱᓈᓂᐎᒡ ᑳ ᒫᔮᑎᓰᑦ ᐊᓯᓃ	 101 162

	 ᐋ ᒋᔅᑯᑎᒫᓱᓈᓂᐎᒡ	 1 382

	 ᐋ ᓅᑯᐦᑖᑭᓂᐎᒡ ᒑᒀᓐ ᓂᑑᒋᔅᒑᔨᐦᑎᒧᐙᑭᓂᐦᒡ	 8 562

	 ᐋ ᑎᐱᐦᐄᑭᓂᐎᒡ ᐋ ᒌ ᐊᐅᐦᐋᓱᓈᓂᐎᒡ ᔔᔮᓐ, ᔔᔮᓂᑭᒥᒄ ᐋ ᐃᔑ ᑎᐱᐦᐄᒑᓂᐎᒡ	 383

	 ᐋ ᒌᐙᑎᐱᐦᐄᒑᓂᐎᒡ	        1 928

	 ᐱᔥᒑ ᒫᒨ – JBACE	    380 891

	 COMEV ᒥᓯᓂᐦᐄᒑᐅᑭᒥᒄ	      30 000

ᒫᒨ ᑳ ᐃᔅᐱᔨᐦᐄᐙᑦ ᔔᔮᓐ ᐋ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ	 $410 891 

ᑯᑎᒡ ᐋ ᐊᑎ ᐃᔅᐱᔨᒡ ᒑᒀᓐ ᐅᐦᒋ ᔔᔮᓐ ᐋ ᑭᓂᐙᐱᒫᑭᓂᐎᑦ
	 ᐋ ᐅᔑᐦᐋᑭᓂᐎᑦ ᔔᔮᓐ ᒑ ᒌ ᓂᐦᑖᐅᒋᐦᐅᑦ	       2 877 $

*	� ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ ᑭᔮᐦ ᑳ ᒥᓯᓂᐦᐄᑭᓂᐎᒡ ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ ᑳ ᐃᑎᓯᓈᑖᒡ, ᐋᐅᒄ ᑳ 
ᒥᓯᓂᐦᐊᐦᒃ ᕈᐌᓪ ᒌᕉ, ᒋᐦᒋᐙ ᑳ ᓅᒋᓯᓂᐦᐄᑭᓈᒡ, ᒋᑭ ᒌ ᓂᑎᐙᔨᐦᑎᒧᐙᑭᓂᐎᐎᒡ᙮ 

